
Au Akatutuanga




TE PUNANGA TIAKI




[image: Te Punanga Tiaki Nu. 4 2016 | Te Pipiria]


Uianga: Kare ainei koe e akatika e me no ko mai te Pipiria i te Atua, ka vai rai te reira kare e rauka i te takore?

Irava: Isa. 40:8

Puka Oronga: Te akakite nei teia au atikara i te tumu i vai ei te Pipiria kare i kino.







TE PUNANGA TIAKI (kapi openga)


Uianga: Ka inangaro au kia kite i toou manako no runga i teia uianga. [Tatau i te uianga mua i te kapi 16.] Irinaki tetai aronga e na te tangata i akamata i te akonoanga. Manako etai e te taangaanga nei te Atua i te akonoanga ei akavaitata atu ia tatou kiaia. Eaa ra toou manako?

Irava: Iako. 1:27

Puka Oronga: Te akamārama katoa maira teia makatini i ta te Pipiria e tuatua ra no runga i teia tumu manako. Ka rekareka roa au i te oki mai kia tuatua taua no runga i teia.






AKARONGO KI TE ATUA KIA ORA E TUATAU UA ATU




[image: Akarongo ki te Atua kia Ora e Tuatau ua Atu]


Uianga: Pouroa te tangata pera to tatou ngutuare tangata e te au oa, e ingoa to ratou. Akapeea i reira te Atua? Koai ra tona ingoa?

Irava: Sala. 83:18

Puka Oronga: Te akamārama maira teia poroutia e e maata te au apinga ke atu ta te Pipiria e apii maira ia tatou no runga i te Atua. [Akaari i te kapi 6 e te 7.]







TATA I TAAU AU AKATUTUANGA


Aru i te akanoonooanga o te au akatutuanga i mua ake i te tata i taau uaorai akatutuanga.








Aukute 1-7

SALAMO 87-91





	  Imene 49 e te Pure



	  Turou Atu i te Katoatoa (3 mini.)










AU MEA UMERE I ROTO I TE PIPIRIA


	  “Noo Tamou i Raro i te Tapoki o Tei Teitei”: (10 mini.)

	Sala. 91:1, 2​—Te oronga maira a Iehova i Tona “tapoki” ei ngai akaruruanga no tatou (w10 2/15 26-27 ¶10-11)



	Sala. 91:3​—Mei te kimi manu rai a Satani e tauta ra i te opu ia tatou ki roto i tana ereere (w07 10/1 26-30 ¶1-18)



	Sala. 91:9-14​—Ko Iehova to tatou akapuanga (w10 1/15 10-11 ¶13-14; w01 11/15 19-20 ¶13-19)







	  Kimi i te Mārama o te Tuatua Mou: (8 mini.)

	Sala. 89:34-37​—Teea koreromotu te tuatuaia ra i roto i teia au irava, e eaa te akatutuanga ta Iehova i oronga ei akapapu e ka tupu rai te reira? (w14 10/15 10 ¶14; w07 7/15 32 ¶3-4)



	Sala. 90:10, 12​—Akapeea ra tatou me ‘tatau i to tatou puke rā, kia riro to tatou ngakau ki te pakari’? (w06 7/15 13 ¶4; w01 11/15 13 ¶19)



	Eaa ta te tatau Pipiria o teia epetoma e apii maira iaku no runga ia Iehova?



	Eaa te au manako no te tatau Pipiria no teia epetoma te ka tau no te angaanga orometua?







	  Tatau Pipiria: (4 mini.) Sala. 90:1-17










RAVE MAROIROI I TE ANGAANGA OROMETUA


	  Akapapa i te au Akatutuanga no Teia Marama: (15 mini.) Uriurianga. Akatangi i te au vitio no te akatutuanga tataki tai e oti uriuri i te au manako maata. Akamaroiroi i te au taeake kia tata i ta ratou uaorai au akatutuanga.










ORAANGA KERITITIANO


	  Imene 141



	  Au Anoano Putuputuanga: (5 mini.)



	  “Akamaata Atu i to Tatou Karape i te Tutu Aere​—Tauturu i te Aronga Apii Pipiria Kia Akatupu i ta Ratou Akatapuanga e Kia Papetito”: (10 mini.) Uriurianga. Uiui ki tetai papuritia tei tauturu ana i tetai tangata kia akatupu i tana akatapuanga e kua papetitoia. Peea koe te akatupu anga i te inangaro no Iehova ki roto i te ngakau o tetai tangata? Peea koe te tauturu anga iaia kia akatupu i tona akakoroanga kia tavini ia Iehova?



	  Apii Pipiria a te Putuputuanga: (30 mini.) yc apii 5



	  Akamanako i Tei Uriuriia, e to te Epetoma ka Aru Mai (3 mini.)



	  Imene 137 e te Pure














AU MEA UMERE I ROTO I TE PIPIRIA | SALAMO 87-91

Noo Tamou i Raro i te Tapoki o Tei Teitei




Riro to Iehova “tapoki” ei ngai akapuanga no to tatou akarongo


91:1, 2, 9-14

	  I teia tuatau ka anoanoia kia akatapu e kia papetitoia tatou, e rauka ai kia noo i raro i to Iehova tapoki



	  Te aronga kare e irinaki ana ia Iehova kare ratou i kite i teia ngai



	  Te aronga i raro i to Iehova tapoki, kare e rauka i tetai ua atu tangata e tetai ua atu apinga, kia akanauru e kia takino i to ratou akarongo e te inangaro no te Atua










Te titau nei “te kimi manu” i te akaereere ia tatou


91:3

	  E kikite te manu e te ngatā i te akaereere



	  E akara matatio ana te aronga kimi manu i te au peu a te manu e oti kimi i te au ravenga kia mou ki roto i te ereere



	  Te akara matatio nei te “kimi manu” ko Satani i to Iehova iti tangata e kua akanoo i te au ereere tei akakoroia ei takino i to ratou akarongo







[image: Akara te manu i te ereere e te kimi manu e pipini ra]







E ā a Satani ereere kino roa atu e taangaanga nei


	

[image: Oro tetai Kerititiano mua mei te aronga kino]


Mataku i te Tangata



	

[image: Putunga moni]


Noinoi Apinga Nui



	

[image: Akaruke tetai ngutuare Kerititiano i te ngai tamataora o Roma i te anere mataiti mua]


Tamataora Taukore



	

[image: Karo tetai nga tangata]


Manamanata i Rotopu i te au Taeake












ORAANGA KERITITIANO

Akamaata Atu i to Tatou Karape te Tutu Aere​—Tauturu i te Aronga Apii Pipiria Kia Akatupu i ta Ratou Akatapuanga e Kia Papetito







[image: Papetitoia tetai tangata]


TUMU I PUAPINGA AI: Kia mareka mai Iehova ka anoanoia te aronga apii i te Pipiria kia akatapu i to ratou oraanga kiaia e kia papetitoia. (1 Pete. 3:21) Ka paruruia i reira te akarongo o te aronga tei akarotai i to ratou oraanga ki to ratou akatapuanga. (Sala. 91:1, 2) Ka akatapu te Kerititiano i tona oraanga kia Iehova, kare ki tetai tangata, kare ki tetai angaanga me kore ki tetai akaaerenga. No reira ka anoanoia te aronga apii i te Pipiria kia akatupu i te inangaro e te tu āriki rekareka no te Atua.​—Roma 14:7, 8.

PEEA ME RAVE I TE REIRA:

	  Taime o te apii, uriuri eaa ta te apii e akaari maira no runga ia Iehova. Akaketaketa i te puapinga o te tatau te Pipiria i te au rā ravarai e te pure ua rai.”​—1 Tesa. 5:17; Iako. 4:8



	  Akamaroiroi i te tangata apii kia akatupu i tona akakoroanga no te akatapu i tona oraanga kia Iehova e kia papetitoia. Tauturu iaia kia rave i te au mea mei te paupau i ko i te uipaanga, te akakite i te tuatua mou ki te taeake e te au oa angaanga. E akamaara e kare a Iehova e marō ana i te tangata kia tavini iaia. Toou akatapuanga, naau uaorai te reira ikianga.​—Deu. 30:19, 20



	  Akamaroiroi iaia kia akarotai i tona oraanga ki tana e apii ra kia mareka a Iehova e kia tau aia no te papetito. (Mase. 27:11) No te mea kua matau ua aia i teia au peu e te au tu, penei ka anoanoia kia tauturu ua atu rai i te tangata apii kia akaruke i te tu taito e kia aru i te tu ou. (Ephe. 4:22-24) Tatau korua i te au atikara “Taui te Pipiria i te Oraanga,” i roto i Te Punanga Tiaki.



	  Akakite kiaia te mataora taau i kite i te tavini anga ia Iehova.​—Isa. 48:17, 18












Aukute 8-14

SALAMO 92-101





	  Imene 28 e te Pure



	  Turou Atu i te Katoatoa (3 mini.)










AU MEA UMERE I ROTO I TE PIPIRIA


	  “Uʼua i Roto i te Akarongo i te Ruaineanga”: (10 mini.)

	Sala. 92:12​—Uʻua te tangata tuatua tika i roto i te akarongo (w07 9/15 32; w06 7/15 13 ¶2)



	Sala. 92:13, 14​—Ka uʼua rai te aronga ruaine noatu te tu ngatā o te kopapa (w14 1/15 26 ¶17; w04 5/15 12 ¶9-10)



	Sala. 92:15​—Kia akapuapinga te au taeake ruaine i to ratou kite e te pakari ei akamaroiroi i etai ke (w04 5/15 12-14 ¶13-18)







	  Kimi i te Mārama o te Tuatua Mou: (8 mini.)

	Sala. 99:6, 7​—Eaa a Mose, Aarona e Samuela i riro ei, ei au akaraanga meitaki?



	Sala. 101:2​—Eaa te aiteanga o te ‘aaere ma te ngakau apa kore’ i roto i to tatou are? (w05 11/1 24 ¶14)



	Eaa ta te tatau Pipiria o teia epetoma e apii maira iaku no runga ia Iehova?



	Eaa te au manako o te tatau Pipiria no teia epetoma te ka tau no te angaanga orometua?







	  Tatau Pipiria: (4 mini.) Sala. 95:1–96:13










RAVE MAROIROI I TE ANGAANGA OROMETUA


	  Atoroanga Mua: (2 mini.) wp16.4 kapi mua​—Akanoo no te oki akaou i te uriuri.



	  Atoro Akaou: (4 mini.) wp16.4 kapi mua​—Akanoo no te oki akaou i te uriuri.



	  Apii Pipiria: (6 mini.) bh 161-162 ¶18-19​—Tauturu i te tangata apii kia kite akapeea aia me taangaanga i tei apiiia kiaia.










ORAANGA KERITITIANO


	  Imene 4



	  Au Metua Ruaine​—E Tuanga Puapinga ta Kotou (Sala. 92:12-15): (15 mini.) Uriurianga. Akatangi i te vitio Older Ones​—You Have an Important Role. (Aere ki te tv.jw.org, e oti akara i te VIDEO ON DEMAND > THE BIBLE.) Pati i te katoatoa kia akakite mai i te au apiianga tei mou mai. Akamaroiroi i te au metua ruaine kia apii i to ratou kite e te pakari ki te au mapu. Akamaroiroi ia ratou kia pati i te tauturu a te au metua ruaine me e au ikianga puapinga ta ratou ka rave.



	  Apii Pipiria a te Putuputuanga: (30 mini.) yc apii 6



	  Akamanako i Tei Uriuriia, e to te Epetoma ka Aru Mai (3 mini.)



	  Imene 29 e te Pure














AU MEA UMERE I ROTO I TE PIPIRIA | SALAMO 92-101

Uʼua i Roto i te Akarongo i te Ruaineanga







[image: Aere kapiti tetai mapu e te ruaine vaitata ua ki te pu nu tamara]


92:12

Noatu kua tere atu i te 100 tuma mataiti o te tumu nu tamara, ka u‘ua ua rai te reira






Ka u‘ua ua rai te au metua ruaine me . . .


92:13-15

	  pure no etai ke



	  apii i te Pipiria



	  aere ki te au uipaanga



	  apii i to ratou kite e te pakari ki etai ke



	  tutu evangeria ma te ngakau katoa












Aukute 15-21

SALAMO 102-105





	  Imene 19 e te Pure



	  Turou Atu i te Katoatoa (3 mini.)










AU MEA UMERE I ROTO I TE PIPIRIA


	  “Kua Kite a Iehova e e One Tatou Nei”: (10 mini.)

	Sala. 103:8-12​—No tona aroa, ka akakore mai Iehova i ta tatou ara me tataraara tatou (w13 6/15 20 ¶14; w12 7/15 16 ¶17)



	Sala. 103:13, 14​—Kua kite pu tikai Iehova i to tatou au tu paruparu (w15 4/15 23 ¶8; w13 6/15 15 ¶16)



	Sala. 103:19, 22​—Kia riro te tu mareka ua i to Iehova tu akaperepere e te aroa ei akakeu ia tatou kia turu i tona turanga ngateitei ei tutara (w10 11/15 24 ¶5; w07 12/1 21 ¶1)







	  Kimi i te Mārama o te Tuatua Mou: (8 mini.)

	Sala. 102:12, 27​—Ka akapeea te akaketaketa anga i to tatou pirianga kia Iehova, i te tauturu anga ia tatou me taitaia tatou? (w14 3/15 16 ¶19-21)



	Sala. 103:13​—Eaa te tumu kare a Iehova e ariu vave mai ki ta tatou au patianga? (w15 4/15 22-23 ¶7)



	Eaa ta te tatau Pipiria o teia epetoma e apii maira iaku no runga ia Iehova?



	Eaa te au manako o te tatau Pipiria no teia epetoma te ka tau no te angaanga orometua?







	  Tatau Pipiria: (4 mini.) Sala. 105:24-45










RAVE MAROIROI I TE ANGAANGA OROMETUA


	  Atoroanga Mua: (2 mini.) wp16.4 kapi mua​—Akanoo no te oki akaou i te uriuri.



	  Atoro Akaou: (4 mini.) wp16.4 kapi mua​—Akanoo no te oki akaou i te uriuri.



	  Apii Pipiria: (6 mini.) bh 165-166 ¶3-4​—Tauturu i te tangata apii kia kite akapeea aia me taangaanga i tei apiiia kiaia.










ORAANGA KERITITIANO


	  Imene 51



	  Auraka e Akangaropoina te au Mea Pouroa ta Iehova i Rave Noou (Sala. 103:1-5): (15 mini.) Uriurianga. Akamata na te akatangi anga i te vitio i runga i te jw.org I Got Fed Up With My Lifestyle. (Aere ki te ABOUT US > ACTIVITIES.) Akamanako i te au uianga ka aru mai: Eaa te tumu ka akameitaki ei tatou ia Iehova? Eaa te au akameitakianga ta tatou ka tapapa atu no to Iehova meitaki?



	  Apii Pipiria a te Putuputuanga: (30 mini.) yc apii 7



	  Akamanako i Tei Uriuriia, e to te Epetoma ka Aru Mai (3 mini.)



	  Imene 33 e te Pure














AU MEA UMERE I ROTO I TE PIPIRIA | SALAMO 102-105

Kua Kite a Iehova e e One Tatou Nei






[image: Mou te tangata i te one pueu roto tona rima ma te akamanako i te au rangi, te ra, e te aroa o te metua no tana tama]


Taangaanga a Davida i te au akaaiteanga tuatua ei akatutu mai i to Iehova aroa.




	

[image: Te au rangi ma te etu]


103:11

Mei ia tatou rai kare e rauka kia mārama tikai eaa te mamao i rotopu i te rangi e te enua, kare katoa tatou e mārama mei teaa te maata o to Iehova aroa



	

[image: Te ra]


103:12

Mei te itinga o te rā e taka ke i te opunga rā, ta Iehova akataka ke anga i ta tatou au ara mei ia tatou nei



	

[image: Aroa te metua i tana tamaiti]


103:13

Mei te metua e aroa i tana tamaiti tei rokoia e te tumatetenga, mei te reira katoa to Iehova aroa me tataraara te aronga tei paruparu no ta ratou












Aukute 22-28

SALAMO 106-109





	  Imene 2 e te Pure



	  Turou Atu i te Katoatoa (3 mini.)










AU MEA UMERE I ROTO I TE PIPIRIA


	  “E Akapaapaa ia Iehova”: (10 mini.)

	Sala. 106:1-3​—Ka tau rai tatou kia akapaapaa ia Iehova (w15 1/15 3 ¶1; w02 6/1 18 ¶19)



	Sala. 106:7-14, 19-25, 35-39​—Akaruke to Iseraela ia Iehova kare i mareka ua i to ratou au akameitakianga (w15 1/15 3-4 ¶2-3; w01 6/15 13 ¶1-3)



	Sala. 106:4, 5, 48​—Maata te tumuanga tau no tatou kia akameitaki ia Iehova (w11 10/15 3 ¶7; w03 12/1 15-16 ¶3-6)







	  Kimi i te Mārama o te Tuatua Mou: (8 mini.)

	Sala. 109:8​—Kua akakoro ainei te Atua kia pikikaa a Iuda ia Iesu ei akatupu i te totou? (w00 12/15 24 ¶20; it-1-E 857-858)



	Sala. 109:31​—I teea tu a Iehova ‘tu ei i te rima katau o tei akaaka’? (w06 9/1 14 ¶7)



	Eaa ta te tatau Pipiria o teia epetoma e apii maira iaku no runga ia Iehova?



	Eaa te au manako o te tatau Pipiria no teia epetoma te ka tau no te angaanga orometua?







	  Tatau Pipiria: (4 mini.) Sala. 106:1-22










RAVE MAROIROI I TE ANGAANGA OROMETUA


	  Atoroanga Mua: (2 mini.) ll 6​—Akanoo no te oki akaou i te uriuri.



	  Atoro Akaou: (4 mini.) ll 7​—Akanoo no te oki akaou i te uriuri.



	  Apii Pipiria: (6 mini.) bh 178-179 ¶14-16​—Tauturu i te tangata apii kia kite akapeea aia me taangaanga i tei apiiia kiaia.










ORAANGA KERITITIANO


	  Imene 40



	  Ka Akono a Iehova i to Tatou au Anoano (Sala. 107:9): (15 mini.) Uriurianga. Akamata na te akatangi anga i te vitio Jehovah Will Care for Our Needs. (Aere ki te tv.jw.org, akara i te VIDEO ON DEMAND > FAMILY.) Pati i te katoatoa kia tuatua mai no runga te au apiianga tei mou mai.



	  Apii Pipiria a te Putuputuanga: (30 mini.) yc apii 8



	  Akamanako i Tei Uriuriia, e to te Epetoma ka Aru Mai (3 mini.)



	  Imene 149 e te Pure














AU MEA UMERE I ROTO I TE PIPIRIA | SALAMO 106-109

“E Akapaapaa ia Iehova”






[image: Akapaapaa a Mose e to Iseraela ia Iehova]


Eaa te tumu i ngaropoina vave ei i to Iseraela ta Iehova au angaanga?


106:7, 13, 14

	  Kua akaruke ratou i to Iehova anoano kia rave i to ratou uaorai au anoano o te kopapa










Akapeea koe me akatupu i te ngakau akameitaki e me akono i te reira?


106:1-5

	  Akamanako e eaa te au tumuanga tau no tatou kia akameitaki i te Atua



	  Akamanako marie no runga i te manakonakoanga no te tuatau ki mua



	  Akameitaki ia Iehova na roto i te pure no Tana au akameitakianga takake












Aukute 29–Tepetema 4

SALAMO 110-118





	  Imene 29 e te Pure



	  Turou Atu i te Katoatoa (3 mini.)










AU MEA UMERE I ROTO I TE PIPIRIA


	  “Eaa ra Taku e Apai Atu na Iehova?”: (10 mini.)

	Sala. 116:3, 4, 8​—Kua akaora a Iehova i te tata taramo mei te mate (w87-E 3/15 24 ¶5)



	Sala. 116:12​—Inangaro te tata taramo i te akaari kia Iehova i tona inangaro Iaia (w09 7/15 29 ¶4-5; w98 12/1 24 ¶3)



	Sala. 116:13, 14, 17, 18​—Akakoro te tata taramo kia akatupu pouroa i tana au apainga kia Iehova (w10 4/15 27, pia)







	  Kimi i te Mārama o te Tuatua Mou: (8 mini.)

	Sala. 110:4​—Eaa te “taputou” e tuatuaia ra i roto i teia irava? (w14 10/15 11 ¶15-17; w06 9/1 13 ¶7)



	Sala. 116:15​—I ko i te akoanga no te tanumanga, eaa te tumu kare ei e tau kia taangaangaia teia irava no te tangata i mate? (w12 5/15 22 ¶2)



	Eaa ta te tatau Pipiria o teia epetoma e apii maira iaku no runga ia Iehova?



	Eaa te au manako o te tatau Pipiria no teia epetoma te ka tau no te angaanga orometua?







	  Tatau Pipiria: (4 mini.) Sala. 110:1–111:10










RAVE MAROIROI I TE ANGAANGA OROMETUA


	  Atoroanga Mua: (2 mini.) ll 16​—Akanoo no te oki akaou i te uriuri.



	  Atoro Akaou: (4 mini.) ll 17​—Akanoo no te oki akaou i te uriuri.



	  Apii Pipiria: (6 mini.) bh 179-181 ¶17-19​—Tauturu i te tangata apii kia kite akapeea aia me taangaanga i tei apiiia kiaia.










ORAANGA KERITITIANO


	  Imene 21



	  “Apii i te Tuatua Mou ki te Tangata”: (7 mini.) Uriurianga.



	  “Akakoroanga Puapinga no te Tuʼa i Te Punanga Tiaki i Roto ia Tepetema”: (8 mini.) Uriurianga. Akatangi i te akatutuanga no Tepetema, e oti uriuri i te au manako maata. Akatupu i te tu maoraora no teia akakoroanga, akamaroiroi i te au taeake kia painia tauturu.



	  Apii Pipiria a te Putuputuanga: (30 mini.) yc apii 9



	  Akamanako i Tei Uriuriia, e to te Epetoma ka Aru Mai (3 mini.)



	  Imene 144 e te Pure

Akamaara: Akatangi i te tiunu e tai ua taime na mua, e oti ka imene ei te putuputuanga i te imene ou.














AU MEA UMERE I ROTO I TE PIPIRIA | SALAMO 110-118

“Eaa ra Taku e Apai Atu na Iehova?”







[image: Akatangi te tata salamo i te kinura]




[image: Tapekaia nga rima]


Akameitaki te tata taramo ia Iehova ma te ngakau katoa no te mea kua akaora a Iehova iaia mei te “au taura o te mate.” (Sala. 116:3) Ma te tae o tona ngakau kua inangaro aia te akaari i tona rekareka kia Iehova na te rave anga i tana i taputou e te akatupuanga i tana au apainga kia Iehova.

Eaa te tumu i akameitaki ei au ia Iehova i teia epetoma?

Akapeea au me akaari kia Iehova i toku rekareka no tana i rave noku?








ORAANGA KERITITIANO

Apii i te Tuatua Mou ki te Tangata





Akamata i roto ia Tepetema, ka kapiti mai te Puka Angaanga no te Uipaanga i tetai mataara ou, te ingoa, “Apii i te Tuatua Mou ki te Tangata” no te oronga i tetai akatutuanga. To tatou akakoroanga, kia akakite i tetai kaveinga tuatua mou na te taangaanga anga i tetai irava.

Me ka inangaro te reira tangata, akatuera i tetai atianga no te oki atu, na te vaoʼo anga i tetai puka me kore akaari i tetai vitio i roto i te jw.org. Kia tauta tatou i te oki i tetai nga rā i muri mai kia akara oonu atu i tei uriuriia ana. Te au akatutuanga ou e te tuanga apii na te au taeake, ka akatumuia ki runga i te au manako maata o te pene tataki tai i roto i te puka What Can the Bible Teach Us? (Kare i uriia ake ki roto i te reo Rarotonga) I roto i reira ka kite tatou i tetai au uianga e te au irava ke mai ei tauturu ia tatou kia oki akaou i te atoro me kore kia rave i tetai apii i roto ua i te Pipiria.

E tai rai ara e tae atu ei ki te ora. (Mata. 7:13, 14) I te mea e tuatua ana tatou ki te tangata no te au akonoanga e te oraanga tuke tuke, kia akakite tatou i te tuatua mou o te Pipiria te ka tau ki te tangata tataki tai. (1 Timo. 2:4) Me matau tatou i te au tumu manako Pipiria tuke ke e me maata atu to tatou karape “i te tua i te tuatua-mou,” ka maata atu to tatou mataora, e ka puapingaia tatou i te apii te tuatua mou ki etai ke.​—2 Timo. 2:15.

TAANGAANGA I TEIA AKATUTUANGA OU ME . . .

	  akamata i tetai apii Pipiria










ORAANGA KERITITIANO

Akakoroanga Puapinga no te Tuʼa i Te Punanga Tiaki i Roto ia Tepetema

Te tangata takapini i teia ao, te anoano nei ratou i te akapumaana. (Kohe. 4:1) I te katoaanga o Tepetema ka tauta tatou te oronga i Te Punanga Tiaki, te ka uriuri i te tumu manako no runga i te akapumaana. Akapapu e kia tuʼaia teia makatini ki te au ngai ravarai. No te mea ka inangaro tatou i te tuatua akapumaana tika atu ki te au tangata, me kare ratou i te kainga, eiaa e akaruke i tetai makatini.






TE KA TUATUA


“Ka anoano tatou pouroa i te akapumaana. Akapeea ra e rauka ai ia tatou te reira? [E tatau ia 2 Korinetia 1:3, 4.] Te akamārama maira teia Punanga Tiaki ka akapeea te Atua me oronga mai te akapumaana.”

Me te inangaro ra te tangata e ka āriki mai te makatini, . . .






 AKAARI I TE VITIO EAA KA APII EI TE PIPIRIA?


E oti oronga i tetai apii Pipiria.






 AKANOO NO TE OKI AKAOU I TE URIURI


Ui i tetai uianga taau ka pau me oki akaou atu koe, ei akaraanga “Eaa ra te Atua i akatika ua ai te mamae?”

^ ***wp16 Nu. 4 kapi 16 Eaa ta te Pipiria e Akakite Ra?***

Eaa ta te Pipiria e Akakite Ra?

Na te tangata ainei i akamata i te au akonoanga?

IRINAKI TETAI PAE na te tangata i akamata i te akonoanga; manako tetai pae te taangaanga ra te Atua i te au akonoanga kia akavaitata atu i te tangata kiaia. Eaa toou manako?

AKAKITE RA TE PIPIRIA E

Te vaira “te akono [anga] mou i te Atua e te kino kore i mua i te aroaro o te Atua, o to tatou Metua ra.” (Iakobo 1:27) No ko mai i te Atua te akonoanga mou e te mā.

EAA ATU TA TATOU KA APII MEI TE PIPIRIA

• Kia akamareka i te Atua, ka anoanoia kia akatumuia tetai akonoanga ki runga i te tuatua mou o te Pipiria.​—Ioane 4:23, 24.

• E mea puapinga kore ua te au akonoanga tei akatumuia ki runga i te manako o te tangata.​—Mareko 7:7, 8.

Ka anoanoia ainei kia piri atu ki tetai akonoanga?

KA KARANGA AINEI KOE?

• Ae

• Kare

• Penei

AKAKITE RA TE PIPIRIA E

“E akono marie rai tatou tetai ki tetai, ka akamaroiroi atu ei kia maata te aroa, e i te angaanga memeitaki ra: Auraka e akaruke i to tatou akaputuputu anga.” (Ebera 10:24, 25) Inangaro te Atua i te aronga akamori iaia kia akaputuputu mai ei pupu akaaereia.

EAA ATU TA TATOU KA APII MEI TE PIPIRIA

• Ka tau te aronga e akamori kapiti ra i te Atua kia taokotaiia ta ratou irinakianga.​—1 Korinetia 1:10, 11.

• Ka riro te au mema o te akonoanga ta te Atua e mareka ra ei taokotaianga taeake i te ao katoa.​—1 Petero 2:17.

No tetai akakite anga maata atu, akara i te pene 15 o teia puka, Eaa Tikai ta te Pipiria e Apii Maira?, neneiia e te Au Kite o Iehova

Ka rauka i te kopi mai mei runga i te www.jw.org



^ ***wp16 Nu. 4 kapi 16 Eaa ta te Pipiria e Akakite Ra?***

Eaa ta te Pipiria e Akakite Ra?

Na te tangata ainei i akamata i te au akonoanga?

IRINAKI TETAI PAE na te tangata i akamata i te akonoanga; manako tetai pae te taangaanga ra te Atua i te au akonoanga kia akavaitata atu i te tangata kiaia. Eaa toou manako?

AKAKITE RA TE PIPIRIA E

Te vaira “te akono [anga] mou i te Atua e te kino kore i mua i te aroaro o te Atua, o to tatou Metua ra.” (Iakobo 1:27) No ko mai i te Atua te akonoanga mou e te mā.

EAA ATU TA TATOU KA APII MEI TE PIPIRIA

• Kia akamareka i te Atua, ka anoanoia kia akatumuia tetai akonoanga ki runga i te tuatua mou o te Pipiria.​—Ioane 4:23, 24.

• E mea puapinga kore ua te au akonoanga tei akatumuia ki runga i te manako o te tangata.​—Mareko 7:7, 8.

Ka anoanoia ainei kia piri atu ki tetai akonoanga?

KA KARANGA AINEI KOE?

• Ae

• Kare

• Penei

AKAKITE RA TE PIPIRIA E

“E akono marie rai tatou tetai ki tetai, ka akamaroiroi atu ei kia maata te aroa, e i te angaanga memeitaki ra: Auraka e akaruke i to tatou akaputuputu anga.” (Ebera 10:24, 25) Inangaro te Atua i te aronga akamori iaia kia akaputuputu mai ei pupu akaaereia.

EAA ATU TA TATOU KA APII MEI TE PIPIRIA

• Ka tau te aronga e akamori kapiti ra i te Atua kia taokotaiia ta ratou irinakianga.​—1 Korinetia 1:10, 11.

• Ka riro te au mema o te akonoanga ta te Atua e mareka ra ei taokotaianga taeake i te ao katoa.​—1 Petero 2:17.

No tetai akakite anga maata atu, akara i te pene 15 o teia puka, Eaa Tikai ta te Pipiria e Apii Maira?, neneiia e te Au Kite o Iehova

Ka rauka i te kopi mai mei runga i te www.jw.org



^ ***ll kapi 6-7 Koai te Atua Mou?***


TUANGA 2

Koai te Atua Mou?



Okotai ua rai Atua mou, ko Iehova tona ingoa. (Salamo 83:18) E Vaerua aia; kare tatou e kite iaia. Te aroa maira aia ia tatou e te inangaro ra kia inangaro tatou iaia. Inangaro katoa aia kia aroa atu tatou i te tangata. (Mataio 22:35-40) Koia Tei Teitei Rava, Tei Anga i te au mea ravarai.

E angera ririnui maata ta te Atua i anga mua mai tei kitea i muri mai e ko Iesu Karaiti. Kua anga katoa a Iehova i tetai au angera.

Kua anga a Iehova i te au mea ravarai i te rangi . . . e i te enua nei. Apokalupo 4:11

Kua anga te Atua ko Iehova i te au etu pera katoa te enua e te au mea ravarai i reira.​—Genese 1:1.

Kua anga aia ia Adamu, te tangata mua, mei te one pueu.​—Genese 2:7.



	Eaa ra tatou ka akangateitei ei ia Iehova?​—Isaia 42:5.



	Eaa tetai au tu o te Atua?​—Exodo 34:6.

















^ ***sn imene 49 Ko Iehova to Tatou Akapuanga***


Imene 49

Ko Iehova to Tatou Akapuanga


(Salamo 91)


1. Iehova te Atua

Akapuanga mou.

Paruru ia tatou,

Vai tamou i reira.

Nana tatou e paruru,

Irinaki tona mana.

Punanga a Iehova

No te aronga kua tau.

2. Ka topa manotini

Ki toou na ra pae,

Noo tamou marie

Roto i tei tika.

Kare koe e mataku

I te kino kia vaitata

Ka kite ra to mata,

Iehova toou pinanga.

3. Paruru ia tatou

Mei te ereere.

Kare koe e paeke,

Kare e mataku

I te punua riona;

Ka takai koe te ovi.

Iehova te Atua,

Akapuanga no tatou.



(Akara katoa ia Sala. 97:10; 121:3, 5; Isa. 52:12.)





^ ***w10 2/15 kapi 26-27 Turou Aere Mai ki te Tu Oraanga Meitaki Rava Atu!***

Akaruruia “i Raro Ake i te Tapoki”

10, 11. Eaa te “tapoki o Tei Teitei ra,” e akapeea e rauka ai ia tatou te reira?

10 Ka akatupu te akatapuanga e te papetitoanga i tetai akameitakianga maata​—te tikaanga ngateitei i te noo “i raro ake i te tapoki o Tei Teitei ra.” (E tatau ia Salamo 91:1.) E ngai akatutu anga teia no te akaruru anga e te tinamou, e turanga no te paruruanga kia kore e akakinoia i te pae vaerua. E “tapoki” teia no te mea ko te aronga anake ua tei kite i te au mea ta te Atua e manako ra e te irinaki ra iaia ka rauka ia ratou teia tu tinamou. Na te aru rotaianga i ta tatou akatapuanga e te irinaki tikai anga ki runga ia Iehova, te karanga ra tatou kiaia e: “Ko koe toku akapuanga, e toku pinanga; taku Atua, e taku i irinaki nei.” (Sala. 91:2) Ka riro mai te Atua ko Iehova ei nooanga ora no tatou. (Sala. 91:9) E ngai akaruru ke atu ainei tetai?

11 Te rauka anga i te tomo ‘ki raro ake i te tapoki’ o Iehova, te akaari katoaia maira e kua akameitakiia tatou ma te tikaanga ngateitei no te akatupu anga i tetai pirianga vaitata kiaia. Akamata teia ki te akatapuanga e te papetitoanga. I muri mai, te akatupu ra tatou i to tatou pirianga ki te Atua, na te akavaitata atu anga kiaia na roto i te apii Pipiria, te pure ngakau tae, e te akarongoanga kiaia. (Iako. 4:8) Kare rava e tangata i piri vaitata ana kia Iehova mari ra ko Iesu anake ua, e tona irinakianga no Tei Anga ra, kare rava i ngaueue ana. (Ioa. 8:29) No reira, kare rava tatou e ekoko no runga ia Iehova me kore i tona anoano e tona tu kite i te tauturu mai ia tatou kia akatupu tatou i ta tatou tia akatapuanga. (Kohe. 5:4) Te au akanoonooanga pae vaerua ta te Atua i oronga mai no tona iti tangata te akapapu maira e te aroa maira aia ia tatou e te inangaro ra kia autu tatou i te tavini anga iaia.



^ ***w07 10/1 kapi 26-30 Akaoraanga Mei te Au Ereere a te Kimi Manu***

Akaoraanga Mei te Au Ereere a te Kimi Manu

“[Na Iehova] tika rai koe e akaora i te ereere a te kimi manu ra.”​—⁠SALAMO 91:⁠3.

TE ARO atura te au Kerititiano mou katoatoa i tetai ta tangata, ma te kite pakari e te tu kikite atu i to te tangata. Te taikuia ra aia i roto ia Salamo 91:3 e ko “te kimi manu.” Koai teia enemi? Mei te itiu o Tiunu 1, 1883, kua akataka mai teia makatini iaia e kare atu mari ra ko Satani te Tiaporo. Koia te enemi ririnui maata rava atu tei tauta ma te kikite i te arataki ke e te ereere katoa i te iti tangata o Iehova mei tetai kimi manu rai e tauta ra i te ereere i tetai manu.

2 I te au tuatau taito, e opuia ana te au manu no ta ratou imene reka, no to ratou uru karakara, e pera katoa ei kai e ei atinga. Inara, tei matauia e te tu natura o te au manu, e matakite ua e te viviki ua ratou i te tapoitirereia, e te ngata i te ereere. No reira, i te au tuatau Pipiria, e apii meitaki ana tetai kimi manu na mua i te au tu e te au peu o te tu manu tana e inangaro ra i te opu. E oti, kua maani aia i te au ravenga kikite i te ereere ia ratou. I te akaaite atu anga ia Satani ki tetai kimi manu, te tauturu maira te Pipiria ia tatou i te marama i tana au ravenga. Te apii matatio ra te Tiaporo ia tatou tataki tai. Te akarakara maira aia i ta tatou au peu e to tatou au tu e ka akanoo i te au ereere muna i te tautaanga i te opu ora ua ia tatou. (2 Timoteo 2:26) Me mou iaia tatou, ko te aiteanga koia oki kua akakinoia to tatou turanga pae vaerua e te taki atura ki to tatou takoreangaia. No reira, ei paruruanga no tatou, ka anoanoia tatou i te akataka i te au tu ravenga a “te kimi manu.”

3 I te taangaanga anga i tetai au akatutuanga taka meitaki, kua akaaite katoa te tata taramo i te au ravenga a Satani ki te au ravenga a tetai riona ou me kore ki tetai atepi. (Salamo 91:13) Mei te riona rai, i tetai au taime e tamaki pu mai ana a Satani ia tatou na roto i te takinokinoanga me kore tetai raveanga a te ture i te patoianga i te iti tangata o Iehova. (Salamo 94:20) Penei ka akatupu te reira tu tamakianga mei ta te riona rai i tetai pae kia inga. Inara, i te maataanga o te taime, kare teia au tamakianga pu ua e puapinga ana e ka akatupu i te taokotaianga i te iti tangata o te Atua. Akapeea ra ta Satani au tu tamakianga kikite atu mei ta te atepi rai?

4 E taangaanga ana te Tiaporo i tona kite pakari atu i to te tangata kia akamata i te au tamakianga kikite e te mate mei ta tetai ovi poitini no roto i tetai ngai e pipini ra. Na roto i teia mataara, kua autu aia i te poitini anga i te manako o tetai pae o te iti tangata o te Atua, i te akavareanga ia ratou kia rave i tona anoano e kare i to Iehova, ma te tupuanga tumatetenga. Ma te mataora ra, kare tatou e kite kore ana i te au ravenga a te Tiaporo. (2 Korinetia 2:11) E akamanako tatou i teianei i te au ereere e a e taangaangaia ana e “te kimi manu.”

Mataku i te Tangata

5 E marama ana “te kimi manu” i te tu inangaro ua o te tangata kia arikiia ratou e kia marekaia e tetai ke. Kare te au Kerititiano e manako kore ana i te au manako e te au manako ngakau o te aronga takapini ia ratou. I te kite anga i teia, ka inangaro te Tiaporo i te taangaanga tau kore i to ratou manamanata anga e eaa to te tangata manako ia ratou. Ei akaraanga, e taruri ke ana aia i tetai au tangata o te Atua na te taangaanga anga i te ereere no te “mataku i te tangata.” (Maseli 29:25) Me no te mataku i te tangata, e kua piri atu te au tavini o te Atua ki etai ke i te rave anga i ta te Atua e ture ra me kore te tapu ra ia ratou mei te raveanga i ta te Tuatua a te Atua e akaue maira ia ratou, kua ereereia ratou e “te kimi manu.”​—⁠Ezekiela 33:8; Iakobo 4:⁠17.

6 Ei akaraanga, penei ka tuku ua atu tetai mapu ki te taomianga mei te au oa apii e kua kai i te avaava. Penei kare rava aia i manako ana e ka kai aia i te avaava i tona akarukeanga no te apii i tera ra. Inara, kare i roaia ana, te rave ra aia i tetai apinga te akakino ra i tona oraanga kopapa e te akamareka kore ra i te Atua. (2 Korinetia 7:⁠1) Akapeea aia i te akavareia anga? Penei kua piri atu aia ki te au pupu tamariki tau kore e kua mataku e ka aviri mai ratou iaia. E te au mapu, auraka e tuku i “te kimi manu” i te akavare e kia ereere ia koe! Kia kore koe e opu ora ia e patoi pakari i te au tukutuku anga rikiriki ua. E akarongo ki te akamatakiteanga a te Pipiria kia kopae i te kapiti anga kikino.​—⁠1 Korinetia 15:⁠33.

7 Te akamanako meitaki ra te au metua Kerititiano i ta ratou apainga Tuatua Tapu kia oronga i te au apinga materia no to ratou au pamiri. (1 Timoteo 5:⁠8) Inara, ko ta Satani akakoroanga koia oki kia akaturori ke i te au Kerititiano i roto i teia turanga. Penei e akatau ana ratou i te au uipaanga no te mea kua tuku ua atu ratou ki te maroanga a to ratou au pu kia angaanga roa atu . Penei e mataku ana ratou i te pati atu i tetai orote kia rauka i te aere atu ki te au tuanga katoatoa o tetai uruoaanga tapere i te akamorianga ia Iehova ma to ratou au taeake. Te paruruanga i te patoi atu i teia ereere koia oki kia “irinaki kia Iehova.” (Maseli 3:​5, 6) Kapiti katoa atu, i te akamaaraanga e e mema pouroa tatou no te ngutuare o Iehova e kua iki mai aia e nana rai e akono ia tatou, ka tauturu ia tatou i te akono tamou i to tatou tu tau meitaki. E te au metua, e irinaki ainei toou e, na roto i tetai ravenga, ka akono a Iehova ia koe e toou pamiri me rave koe i tona anoano? Me ka opu ora ua ainei te Tiaporo ia koe e ka maani ia koe kia rave i tona anoano no te mataku i te tangata? Te pati akatenga atu nei matou ia kotou kia akamanako i teia au uianga na roto i te pure.

Te Ereere o te Anoano i te Au Mea Materia

8 E taangaanga katoa ana a Satani i te maunu no te anoano i te au apinga materia kia opu ia tatou. E akamaroiroi putuputu ana te akatereanga okooko o teia ao i te au ravenga kia ona vave, te ka akavare katoa i tetai o te iti tangata o te Atua. I tetai au taime, penei e aruaruia ana tetai au tangata e: “E angaanga pakari koe. Me tae koe ki tetai turanga tau meitaki ua, ka rauka ia koe i te akangaroi i reira e kia mataora i toou oraanga. Ka rauka katoa ia koe i te painia.” Penei ka riro te reira au tuatua ei akamanakoanga tau kore mei tetai aronga tei taangaanga tau kore i to ratou au taeake i roto i te putuputuanga Kerititiano ei kimianga puapinga na ratou. E akamanako meitaki tikai i te reira akakoroanga. Kare ainei e te akaata maira te reira i te manakoanga o te tangata apinga nui “neneva” o ta Iesu parapore?​—⁠Luka 12:​16-21.

9 E taangaanga ana a Satani i tana akatereanga kino i roto i tetai tu e akakeu ra te reira i te au tangata kia inangaro i te au apinga. Ka akakino te reira anoano i te oraanga o tetai Kerititiano, na te pokia anga i te tuatua, e kare atura i “ua” mai. (Mareko 4:19) Te akamaroiroi maira te Pipiria ia tatou kia mareka ua tatou i te kai e te kakau. (1 Timoteo 6:⁠8) Inara, e manganui tei ereereia e “te kimi manu” no te mea kare ratou e akono ana i te akoanga kia ratou uaorai. Te akatupu ra ainei te tu ngakau parau ia ratou kia manako e ka anoanoia ratou kia aru i tetai atu tu oraanga tikai? Akapeea tatou uaorai? Te akatupu ra ainei to tatou inangaro kia rauka te au apinga, kia opara i te au inangaro no te akamori mou ki te tuanga rua? (Hagai 1:​2-8) Ma te tangi, i roto i te au tuatau ngata i te pae moni, kua akaatinga tetai pae i to ratou turanga pae vaerua kia rauka i te akono tamou i tetai tu oraanga ta ratou i matau. E rekareka ana “te kimi manu” i te reira tu anoano i te au mea materia!

Te Ereere o te Tamataoraanga Tau Kore

10 Tetai ravenga ke atu a “te kimi manu” koia oki kia akakino i te tu natura o te au tangata kia kite e eaa te mea meitaki e eaa te mea kino. Te aerenga manako tei aite atu ki tei kiteaia i Sodoma e Gomora, kua akakeu katoa i te maataanga o te au tuanga o te tamataoraanga. E akaari mai ana te au ripoti nuti i runga i te tivi e i roto i te au makatini i te kino e te oronga maira i te au inangaro viivii o te pirianga ainga. Te maataanga o te au tamataoraanga i runga i te nuti e akaaveave ana i te tu kite o te tangata kia “kite i te meitaki e te kino.” (Ebera 5:14) Inara, e akamaara ana i ta Iehova au tuatua na roto i te peroveta ko Isaia e: “E ae oki ia ratou, to tei tuatua i te kino ra e meitaki, e te meitaki ra e kino.” (Isaia 5:20) Kua rauka ainei i “te kimi manu” i te akakeu kikite i toou manako no te reira tamataoraanga tau kore? Te umuumuia ra te akamanako matatioanga uaorai.​—⁠2 Korinetia 13:⁠5.

11 Vaitata rai e e 25 mataiti i topa akenei, kua akamatakite aroa mai The Watchtower i te ngutuare tangata akarongo no runga i te au porokaramu e akaari putuputuia ana i runga i te tivi.* Te tuatua ra teia no runga i te akanauruanga kikite a te au soap opera e rekaia ana e te au tangata: “Kua taangaangaia te kimi anga i te inangaro ei kotoeanga no tetai ua atu tu akonoanga. Ei akatauanga, kua karanga tetai mapu nui kare i akaipoipo ake, ki tetai taeake e: ‘E aka inangaro tikai toku ia Victor. Koai tei kite atu. . . . Kia anau ua au i tana pepe, ko te mea puapinga roa atuia kiaku!’ No te maru ua i te tangi i te akatangianga imene, e aka angaanga i te akamanako atu e e tarevake tona aerenga. E reka katoa ana rai koe ia Victor. Ka tangi koe i te tamaine. Kua ‘marama ua’ koe. ‘E umere tikai koe e akapeea koe i te kotoeanga,’ i karanga ai tetai vaine akarakara tei rako tangata mai i muri ake. ‘Kua kite tatou e e kino te pirianga ainga tau kore. . . . Inara kua kite mai au e i roto i toku manako te ariki ra au i te reira.’ ”

12 Mei te taime mai i neneiia ai te reira au atikara, kua maata takiri mai teia au tu porokaramu nei e akakino ra i te ngakau. I roto i te au ngai e manganui, e akaariia ana te reira au porokaramu e 24 ora i te ra. Te au tane, te au vaine, e te au mapu e manganui, te angai putuputu ra i to ratou au manako e te ngakau ki runga i te reira tamataoraanga. Inara, auraka roa tatou e akavare ia tatou uaorai ma te akamanakoanga pikikaa. E mea tarevake i te akamanako e kare te tamataoraanga viivii tikai e tuke ana i te kino tei kiteaia i roto i te ao tikai. Ka rauka ainei tikai i tetai Kerititiano i te kotoe i te ikianga e kia tarekarekaia e te au tu tangata kare rava aia e manako atu i te pati kia aere mai ki tona kainga?

13 E manganui tei puapinga i to ratou akarongo anga ki te reira akamatakiteanga tei orongaia mai e “te tavini akono meitaki e te pakari.” (Mataio 24:​45-47) I muri ake i te tatauanga i te akoanga taka meitaki tei akatumuia ki runga i te Pipiria, kua tata mai tetai pae i te akakiteanga mai e akapeea te au atikara i te akakeu anga ia ratou uaorai.* Kua karanga tetai e: “No tetai 13 mataiti kua varenga ua au i te akarakara i te soap opera. Kua manako mai au e te meitaki ua nei au i te aere ua anga ki te au uipaanga Kerititiano e te aere atu anga ki runga i te angaanga tutu anga i tetai au taime. Inara kua akono au i te tu o te soap opera o te ao nei, e me takinga kinoia koe e taau tane, me kore kare koe e inangaroia, te tano ua ra te akaturi​—⁠nona rai te apa. E no reira i toku manakoanga e kua ‘tano’ rai, kua aru au i teia aerenga kino e kua ara au ia Iehova e toku tokorua.” Kua akaateaia teia vaine. I te openga iora, kua rako tangata mai aia, kua tataraara, e kua akaoki akaouia mai ki roto i te putuputuanga. Te au atikara tei akamatakite mai i te au soap opera i runga i te tivi, kua oronga mai i te maroiroi kiaia kia kopae i te tarekarekaia anga e ta Iehova e rikarika ra.​—⁠Amosa 5:​14, 15.

14 Kua karanga tetai atu tangata tatau e kua akakeuia tona oraanga e: “Kua aue au i te tatauanga i te au atikara, no te mea kua kite mai au e kare au e akamori akaou ana ia Iehova ma toku ngakau katoa. Kua taputou au ki toku Atua e kare au e riro akaou mai ei tavini ki teia au porokaramu nei.” I muri ake i te akakiteanga i tona rekareka no te au atikara, kua akakite tetai vaine Kerititiano i tona inangaro tau kore e kua tata e: “E akamanako ana au . . . me te akakeuia ra toku pirianga kia Iehova. Akapeea au i te akariroanga ia ‘ratou’ ei oa noku e kia riro katoa au ei oa no Iehova?” Me kua akakino teia au teata nei i runga i te tivi i te au ngakau aere e 25 mataiti i topa akenei, eaa to te reira akakeuanga i teia tuatau nei? (2 Timoteo 3:13) Kia matakite tatou i te ereere a Satani no te au tu tamataoraanga tau kore katoatoa, me ko te au soap opera i runga i te tivi, te au vitio kangakanga kino, me kore te au vitio akatangianga imene tau kore.

Te Ereere no te Au Manamanata o Tetai ki Tetai

15 E taangaanga ana a Satani i te au manamanata i rotopu i tetai e tetai ei ereere kia akatupu i te au ke i rotopu i to Iehova iti tangata. Ka ereere katoaia tatou noatu ta tatou au tuanga meitaki no te tavinianga. E opuia ana tetai aronga e ora ra e te Tiaporo no te mea kua tuku ratou i te au manamanata i rotopu i tetai e tetai kia tamanamanata i te au e te taokotaianga e te puapinga manea tikai i te pae vaerua ta Iehova i akatupu.​—⁠Salamo 133:​1-3.

16 I te tuatau o te Tamaki I o te Ao, kua tauta a Satani i te takore i te tuanga o ta Iehova akaaerenga i te enua nei na te tamaki tika atu anga, inara kare aia i puapinga ana. (Apokalupo 11:​7-13) Mei te reira taime mai, kua angaanga kikite aia i te tamanamanata i to tatou tu taokotaianga. Me tuku tatou i te au manamanata i rotopu i tetai e tetai kia akatupu i te tu taokotaianga kore, te oronga ra tatou ki “te kimi manu” i tetai atianga kia o mai. Te tapu ra tatou i reira i te vaerua tapu i te aere ua mai anga ki roto i to tatou uaorai oraanga e pera katoa ki roto i te putuputuanga. Me ka tupu ake te reira, ka rekareka a Satani no te mea ko tetai ua atu tamanamanataanga o te au e te taokotaianga o te putuputuanga, te tamanamanata ra i te angaanga tutu anga.​—⁠Ephesia 4:​27, 30-32.

17 Eaa taau ka rave me e manamanata toou uaorai ki tetai taeake Kerititiano? E tika, e tuke rava te au turanga ravarai. Inara, i te mea e e au tumu aere tetai i tupu ei te au manamanata, kare e tumu e kore ei te reira au manamanata ki tetai e tetai e rauka i te akatikatikaia. (Mataio 5:​23, 24; 18:​15-17) Te akoanga i roto i te Tuatua a te Atua, e mea akauruia e te apa kore. Me akonoia te reira, kare rava te au kaveinga Pipiria e puapinga kore ana. E puapinga ua ana rai te reira!

18 Kua papa ua a Iehova i te “akakore,” e e oronga mai ana aia i te ‘akakoreanga ara’ mou. (Salamo 86:5; 130:⁠4) E akaari ana tatou e e au tamariki akaperepere tatou na Iehova me aru tatou iaia. (Ephesia 5:⁠1) E aronga ara pouroa tatou e te anoano tikai ra i ta Iehova akakore mai anga i te ara. No reira, kia matakite tatou me te akakeuia ra tatou kia kore e akakore i te ara a tetai. Ka riro mai tatou mei te tavini i roto i te parapore a Iesu tei patoi i te akaaroa atu i tona taeake tavini no tetai kaiou, e e manga tuanga ua o te kaiou ta tona pu i oti ke ana i te akakore iaia. I te akakiteia atu anga ki te pu, kua titiri aia i te tavini aroa kore ki roto i te are auri. Kua taopenga a Iesu i te parapore i te na ko anga e: “E akapera katoa mai taku Metua i te ao ra ia kotou katoa, kia kore kotou e akakore ma te ngakau katoa i te apa a tona taeake.” (Mataio 18:​21-35) I te akamanako oonu anga ki runga i te reira akatutuanga e te akamanako anga i te au taime aere i akakore mai ei a Iehova i ta tatou ara, papu e ka tauturu ia tatou i to tatou tautaanga i te akatikatika i te au manamanata ki to tatou taeake!​—⁠Salamo 19:⁠14.

Meitaki ua “i Raro ake i te Tapoki o Tei Teitei”

19 Te noo nei tatou i roto i te au tuatau kino. Papu ei kua takore ke ana a Satani ia tatou pouroa naringa kare to Iehova paruruanga takinga meitaki. No reira, kia kopae i te ereereia anga e “te kimi manu,” ka anoanoia tatou kia noo ua ki roto i te ngai paruruanga akatutu ua, “ko tei noo i raro ake i te tapoki o Tei Teitei,” “ka moe aia i raro ake i te [“marumaru o te,” NW] Mana katoatoa ra.”​—⁠Salamo 91:⁠1.

20 Kia akamanako ua rai tatou i te au akamaaraanga e te au aratakianga a Iehova ei paruruanga, auraka rava ei kotingaanga. Te aro atura tatou katoatoa i tetai ta tangata ma te kite pakari atu i to te tangata. Me kore ta Iehova tauturu takinga meitaki, kare e tangata e ora mai i te ereereia anga. (Salamo 124:​7, 8) E no reira ka pure tatou kia akaora mai a Iehova ia tatou mei te au ereere a “te kimi manu”!​—⁠Mataio 6:⁠13.

[Footnotes]

^ para. 16 The Watchtower, Titema 1, 1982, kapi 3-7.


^ para. 18 The Watchtower, Titema 1, 1983, kapi 23.


[Questions]

 1. Koai “te kimi manu,” e eaa aia i kino ei?

 2. Eaa a Satani i akaaiteia ai ki tetai kimi manu?

3, 4. Akapeea te au ravenga a Satani i te akaaiteia anga ki ta te riona? ki ta te atepi?

 5. Eaa te ereere no te “mataku i te tangata” i puapinga ai?

 6. Eaa te akaraanga te akatutu maira e akapeea tetai mapu i te ereereia anga e “te kimi manu”?

 7. Akapeea a Satani i te akakeuanga i tetai au metua kia akaturori ke i to ratou tu tau meitaki i te pae vaerua?

 8. Na roto i teea mataara e taangaanga ana a Satani i te maunu no te anoano i te au apinga materia?

 9. Eaa tetai au Kerititiano e ereereia ai e te inangaro i te au apinga?

10. Eaa te akamanako matatioanga uaorai ka tau te Kerititiano kia rave?

11. Eaa te akamatakite anga no runga i te au soap opera i runga i te tivi tei orongaia mai i roto i teia makatini?

12. Eaa te au tikaanga te akakite maira i te au tu tau meitaki o te akamatakiteanga no runga i tetai au porokaramu tivi tikai?

13, 14. Akapeea tetai aronga i te akakiteanga mai i te puapinga tei rauka ia ratou mei te au akamatakiteanga no runga i te tivi?

15. Akapeea tetai aronga e ora ra rai i te opuangaia e te Tiaporo?

16. Akapeea a Satani i te tautaanga i te tamanamanata i to tatou taokotaianga ma te kikite?

17. Eaa te ka tauturu i te aronga e manamanata to ratou ki tetai e tetai kia akatikatika i te reira?

18. Eaa ra te aruanga ia Iehova ka tauturu ei ia tatou kia akatikatika i to tatou au manamanata i rotopu i tetai e tetai?

19, 20. Akapeea tatou i te akamanakoanga i te “tapoki” e te “marumaru” i roto i teia au tuatau kino?

[Caption on page 27]

Kua ereereia tetai aronga e te “mataku i te tangata”

[Caption on page 28]

Te tamataoraia ra ainei koe e te au mea e rikarika ra a Iehova?

[Caption on page 29]

Ka akapeea koe me e manamanata toou ki tetai taeake Kerititiano?

[Caption on page 30]

Maara Ainei ia Koe?

• Eaa te “mataku i te tangata” i riro ei ei ereere no te mate?

• Akapeea te Tiaporo i te taangaanga anga i te ereere no te anoano i te au mea materia?

• Akapeea a Satani i te ereereanga i tetai aronga ki roto i te ereere o te tamataoraanga tau kore?

• Eaa te ereere ta te Tiaporo e taangaanga ra kia tamanamanata i to tatou taokotaianga?



^ ***w10 1/15 kapi 10-11 Te Riro Anga no Iehova—E Aroa Ua***

Paruruanga i Toou Inangaro no te Atua

13. Akapeea a Iehova me paruru ia tatou mei te au kino te ka riro ei takino i to tatou turanga pae vaerua?

13 Akapeea ana a Iehova me paruru i tona iti tangata mei teia au kino pae vaerua? Te na ko maira te taramo e: “Ka ikuiku oki aia i tana au angela ia koe, ei tiaki ia koe i toou au aerenga katoa ra.” (Sala. 91:11) Te arataki ra e te paruru ra te au angera o te rangi ia tatou kia rauka ia tatou te tutu aere i te tuatua meitaki. (Apo. 14:⁠6) Kapiti mai ki te au angera, ka riro te aronga pakari Kerititiano ei paruru ia tatou na roto i te mou piri anga ki te au Tuatua Tapu i roto i ta ratou apiianga, kia kore tatou e akavareia e te au manako pikikaa. Ka rauka ia ratou te oronga tataki tai i te tauturu ki tetai ua atu e kite ra i te tu ngata kia autu i te au tu o teianei ao. (Tito 1:9; 1 Pete. 5:⁠2) Pera katoa, te oronga maira “te tavini akono meitaki e te pakari” i te kai pae vaerua ei paruru ia tatou mei te apiianga o te au mea tupu ua mai, te timataanga o te au anoano tika kore o te ainga, te aruaru anga i te au apinganui e te turanga papanunui, e tetai atu au anoano e te au akakeuanga kino. (Mata. 24:45) Eaa te mea tei tauturu ia koe kia patoi atu i etai o taua au kino ra?

14. Ka akapeea tatou me taangaanga i te paruruanga ta te Atua e oronga maira?

14 Eaa ta tatou ka tau kia rave kia noo tamou ki raro i to te Atua ngai “tapoki” no te paruruanga? Mei ia tatou rai e paruru ua ana ia tatou uaorai mei te au kino i te pae kopapa, mei te au u anga poitirere, te aronga apa i te ture, me kore i te au maki, kia pera katoa tatou i te paruru ua anga ia tatou uaorai mei te au kino i te pae vaerua. No reira, ka anoanoia tatou kia taangaanga putuputu i te au aratakianga ta Iehova e oronga maira kia tatou, i roto i ta tatou au puka e i ko i te au uipaanga putuputuanga e te au akaputuputuanga. Kia pati tatou i te tauturu a te aronga pakari. E kare ainei tatou e puapingaia ana mei te au tu tukeke tei akaariia mai e to tatou au tungane e te au tuaine Kerititiano? Tika rai, ka riro to tatou kapitianga ki te putuputuanga, ei tauturu ia tatou kia rauka te pakari.​—Mase. 13:20; tatau ia 1 Petero 4:⁠10.



^ ***w01 11/15 kapi 19-20 Ko Iehova To Tatou Akapuanga***

‘Kare Rava Tatou e Rokoia e te Kino’

13. Eaa te au tumatetenga kare e rokoia kia tatou, e no teaa ra?

13 Noatu rai te pururu ra te tinamou o teianei ao, ka tuku tatou i te Atua ki mua e ka akamaroiroi mei te au tuatua a te tata taramo ra: “No te mea kua akariro koe ia Iehova ei akapuanga, Tei Teitei ra ei nooanga ora ra; Kare rava koe e rokoia e te kino, kare oki te maki-mate ra e akavaitata mai ki toou ra puakapa.” (Salamo 91:​9, 10) Ae, ko Iehova to tatou akapuanga. Inara, ka akariro katoa tatou i te Atua Tei Teitei ‘ei nooanga ora no tatou,’ te ngai e kite ei tatou i te ora. Ka akateitei tatou ia Iehova e ko te Ngateitei o te Ao Katoa e Pini Ua Ake, ‘e noo’ ki roto iaia e ko to tatou Tumu no te tinamou, e ka akakite i te evangeria o tona Patireia. (Mataio 24:14) No reira, ‘kare rava tatou e rokoia e te kino’​—kare etai o te au tu kino tei akatakaia mai i mua akenei i teianei taramo. Noatu rai me ka kapiti atu tatou ma etai ke ra i roto i taua au tumatetenga ra mei te ngaruerue enua, te uriia, te vaipuke, te onge, e te au tu kino no te tamaki anga, kare taua tu ra e akapou i to tatou akarongo me kare to tatou tinamou i te pae vaerua.

14. Ei au tavini no Iehova, eaa tatou i kore ei e rokoia e te au mate kino ra?

14 Te aite ra te au Kerititiano akatainuia ra ki te au tangata ke te noo ra i roto i te au puakapa taka ke mei teianei akatereanga o te au mea nei. (1 Petero 2:11) ‘Kare oki te maki-mate ra e akavaitata mai ki to ratou ra puakapa.’ Noatu me no te rangi to tatou manakonako anga me kare no te enua nei, kare tatou i to teianei ao, e kare tatou e rokoia e te au mate pae vaerua mei te ainga tau kore ra, te noinoi apinga, te akonoanga pikikaa, e te akamori i “te puaka taae ra” e tona “tutu,” koia te United Nations.​—Apokalupo 9:​20, 21; 13:​1-18; Ioane 17:16.

15. I roto i teea au tu tatou i rekarekai i te tauturu a te au angera

15 No runga i te paruru anga ta tatou e rekareka nei, te tuatua maira te tata taramo: “Ka ikuiku oki aia [a Iehova] i tana au angela ia koe, ei tiaki ia koe i toou au aerenga katoa ra. Ka mou oki ratou ia koe i to ratou ra rima, ko te tukia ua atu aea koe i to vaevae ki te toka.” (Salamo 91:​11, 12) Kua orongaia te mana ki te au angera kia paruru ia tatou. (2 Ariki 6:17; Salamo 34:​7-9; 104:4; Mataio 26:53; Luka 1:19) Te paruru ra ratou ia tatou ‘i to tatou au aerenga katoa.’ (Mataio 18:10) Te rekareka ra tatou i te arataki anga a te au angera e te tiaki anga ei aronga akakitekite i te Patireia e kia kore e turori i te pae vaerua. (Apokalupo 14:​6, 7) No ko te ‘au toka’ mei te au arairai anga i ta tatou au angaanga ra kare i akariro ia tatou kia turori e kia topa atu oki i te akaperepere anga tu-Atua ra.

16. Akapeea te tukeanga o te rereanga mai o te “liona taae” e te “asepi,” e akapeea ta tatou akono atu ia ratou ra?

16 Kua tuatua ua atu te tata taramo ra: “Ka takai ua atu koe ki runga i te liona taae, e te asepi; i te liona ou, e te ovi, taau ka takatakai.” (Salamo 91:13) Mei te riona ou ra ka rave atea mai i tana rere anga mai na mua, te akaari ra i te atea tetai papaki o to tatou au enemi i ta ratou patoianga na te akatikaanga i te au ture tei akapapaia ra kia arai i ta tatou angaanga tutuanga. Inara te au ravenga kare ra i manakoia atu mei ta te ovi ra i te tetai ngai pipini anga te rave katoaia ra kia tatou. I te pipini anga na muri maira, i etai taime te rere maira te au orometua kia tatou na roto i te aronga akanoo ture, te au akava, e etai ke ra. Inara ma ta Iehova ra turu anga, kua kimi au ua tatou kia akatikatika i roto i te au akavaanga, na reira te “akatika anga, e te akamou anga i te evangelia nei.”​—Philipi 1:7; Salamo 94:​14, 20-22.

17. Akapeea ta tatou takatakai anga i te “liona ou” ki raro?

17 Kua tuatua te tata taramo ra i te takatakai anga ki raro “i te liona ou, e te ovi.” Ka rauka kia riri kino tetai riona ou ra, e tetai ovi maata ka rauka kia riro ei manu taae maatamaata. (Isaia 31:4) Noatu ra e akapeea te riri kino o tetai riona ou i te rere mai anga na mua, ka rauka ia tatou te takatakai akatutu atu i te reira na te akarongoanga i te Atua ra auraka te au tangata mei te riona rai te tu me kare te au akaaerenga. (Angaanga 5:29) No reira te “liona” akakoko maira kare e akatupu i te kino pae vaerua kia tatou.

18. Penei koai ta “te ovi” e akamaaraara maira ia tatou, e eaa ta tatou ka tau kia rave me te takinga kinoia maira tatou?

18 I roto i te Septuagint Ereni, te karangaia ra “te ovi” e “taae maata.” Penei ka akamaara mai teia ia tatou i “te taae maata . . . , taua ovi taito ra ïa, ko tei karangaia i te diabolo ra, e ko Satani oki.” (Apokalupo 12:​7-9, Genese 3:15) Aiteite aia ki tetai manu taae maata tei rauka ra iaia te akapaii e te apukuanga i tana i opu ra. (Ieremia 51:34) Me te tauta ra a Satani i te takaikai i tona iku takapini ia tatou, kia akapaii ia tatou ma te au taomianga o teianei ao, e kia apuku atu ia tatou, e ruru tatou ia tatou uaorai kia matara mai e ka takatakai atu ei i teianei “taae maata” ki raro. (1 Petero 5:8) Ka tika te toenga o tei akatainuia ra kia rave i teia me kia o atu ratou i te akatupu anga ia Roma 16:20 ra.

Ko Iehova​—To Tatou Tumu no te Ora

19. Eaa tatou ka kimi akapuangai ki roto ia Iehova?

19 No te tangata akamori mou ra, kua akatutu mai te tata taramo ra i te Atua i te tuatuaanga: “No te mea te inangaro maira aia iaku, ka akaora au iaia: ka akateitei au iaia ki runga, no te mea te kite ra aia i toku ra ingoa.” (Salamo 91:14) Te takiota tuatua “ka akaora au iaia” te aiteanga tikai, “ka akateitei au iaia ki runga,” koia oki, kia kore e itaeia. Ka akariro tatou ia Iehova ei akapuanga i te aronga akamori iaia e maata atu oki no te mea ‘te inangaro ra tatou iaia.’ (Mareko 12:​29, 30; 1 Ioane 4:19) Ei tupu anga, kua ‘akaora maira te Atua ia tatou’ mei to tatou au enemi. Kare rava tatou e akapouia atu i te enua nei. Mari ra, ka akaoraia tatou no te mea kua kite tatou i te ingoa tu-Atua e kua kapiki i te reira i te akarongo. (Roma 10:​11-13) E kua tamanako tikai tatou kia ‘aaere i te ingoa o Iehova e tuatatau ua atu.’​—Mika 4:5; Isaia 43:​10-12.



^ ***w14 10/15 kapi 10-11 Irinaki Papu i Roto i te Patireia***


14 Kua akakite a Iehova i tetai taputou kia Davida te Ariki o Iseraela i taito. Kua kapikiia teia taputou e ko te koreromotu a Davida. (E tatau ia 2 Samuela 7:12, 16.) Kua taputou a Iehova e ka na roto mai te Mesia i te uanga o Davida. (Luka 1:30-33) I roto i teia taputou, kua oronga mai a Iehova i tetai au akakiteanga ke mai no te papaanga o te Mesia. Akakite a Iehova e ko teia uanga na Davida “te pu tikai” te ka riro mai ei Ariki no te Patireia o te Atua. (Eze. 21:25-27) Ka vai rai te tutaraanga a Davida e tuatau ua atu no te mea “ka vai rai tona uanga [ko Iesu] e tuatau ua atu, e tona terono mei te rā ïa.” (Sala. 89:34-37) Ka papu ia tatou e ka vai apa kore ua rai te tutaraanga a te Mesia e ka vai rai te puapinga ka rauka mei tana tutaraanga e tuatau ua atu!





^ ***w07 7/15 kapi 32 “Te Kite Pikikaa Kore ki Runga i te Rangi Ra”***

No tetai 3,000 mataiti i topa, kua papau te Atua ko Iehova i tetai koreromotu Patireia ma te ariki o Iseraela taito ko Davida. (2 Samuela 7:​12-16) Ko te akakoroanga o taua koreromotu ra ko te akanoo i te tango tikai ko Iesu Karaiti, e tama ariki na Davida, kia riro iaia te terono e tuatau ua atu. (Isaia 9:6; Luka 1:​32, 33) I te taikuanga i te terono o te “uanga” a Davida, kua imene te tata taramo e: “Ka akamouia ïa e tuatau ua atu mei te marama; e mei te kite pikikaa kore ki runga i te rangi ra.”​—⁠Salamo 89:​36, 37.

Te “turama iti, ei tutara i te po”​—⁠ko te marama​—⁠e akamaara anga tano meitaki te reira no te tu ngaueue kore i te tutara a te Karaiti. (Genese 1:16) No runga i tona Patireia, te akakite ra a Daniela 7:14 e: “Tona mana, e mana mutu kore ïa, kare ïa e kore, e tona basileia, kare ïa e pou.” Ko te marama te kite te akamaara maira kia tatou i taua Patireia e te au akameitakianga ka apai mai no te tangata.



^ ***w06 7/15 kapi 13 E Mea Ora te Tuatua a Iehova***

90:​10, 12. No te poto ua i te oraanga, te anoanoia ra tatou kia “tatau i to tatou puke rā.” Akapeea ra? Na te akatano anga i te “ngakau ki te pakari,” me kare na te taangaanga anga i te pakari kia kore tatou e kaimoumou i te toenga o to tatou puke ra, inara na te akapou anga i te reira na roto i tetai mataara te akarekareka anga ia Iehova. Te umuumuia nei teia kia akanoo tatou i te au mea puapinga a te Atua e kia taangaanga meitaki i to tatou taime.​—⁠Ephesia 5:​15, 16; Philipi 1:⁠10.



^ ***w01 11/15 kapi 13 Te Apii Maira Iehova ia Tatou i te Tatau i to Tatou Puke Ra***

19 E pure te au tuatua a te tata taramo ra e kia apii a Iehova i tona au tangata e akapeea te akono i te pakari i te vaitoanga puapinga e te taangaanga oki i to ratou au ra te toe ra i te aerenga marekaia e te Atua. Ko te ora anga manakoia no te 70 mataiti te mou maira i te manakonako no etai 25,500 ra. Inara, noatu eaa to tatou mataiti, ‘ko tatou oki ko tei kore i kite i te ka tupu apopo, e auai ïa, no vaivai ake, e roa poto akera, ngaro atura ïa.’ (Iakobo 4:​13-15) I te mea ‘e tuatau ra, e te manuia ua, to tatou katoa ra,’ kare e rauka ia tatou te tuatua eaa te roa atu to tatou ora anga. No reira e pure tatou no te pakari kia akono i te au timataanga, kia akono tika atu ia etai ke ra, e kia rave i te meitaki e rauka ia tatou i te tavini anga ia Iehova i teianei​—ra tikai! (Koheleta 9:11; Iakobo 1:​5-8) Te arataki ra Iehova ia tatou na tana Tuatua, tona vaerua, e tana akaaerenga oki. (Mataio 24:​45-47; 1 Korinetia 2:10; 2 Timoteo 3:​16, 17) Na te akono i te pakari ra e akakeu ia tatou kia ‘na mua te kimi i te Basileia o te Atua’ e kia taangaanga i to tatou au ra i te aerenga te ka apai mai i te kaka kia Iehova e kia akariro i tona ngakau kia rekareka. (Mataio 6:​25-33; Maseli 27:11) Kare te akamorianga iaia ma te ngakau katoa e akakore atu i to tatou au manamanata katoatoa, mari ra ka akatupu tika mai i te rekareka anga maata.



^ ***snnw imene 141 Kimi i te au oa no te Au***


Imene 141

Kimi i te au oa no te Au


Kopi:

	           Au Tuatua Ua





(Luka 10:6)


	             Ako a Iesu, te karere mou.

Noatu ra, te tu ngāta,

Te manganui kia kite.

Te au mamoe a te Atua mou.

Kimi aia

te enua i te rā katoa.

Akakite aere tatou,

I te arataa katoa

Te nuti ka kore rava te kino.

(RIPITI)

Kimi tatou

I te au oa no te Au,

Kimi i te

Au ngakau mou ki te Atua,

Auraka e

Tuku ua.





	             Kimi uatu i te tangata.

Manotini oraanga,

Tauta uatu rai tatou.

No to tatou nei inangaro mou.

Ka kore te mamae ngakau,

e te taitaia.

Roto i te au oire,

Kimi i te au oa mou,

E kimi tatou ma te rekareka.

(RIPITI)

Kimi tatou

I te au oa no te Au,

Kimi i te

Au ngakau mou ki te Atua,

Auraka e

Tuku ua.









(Akara katoa ia Isa. 52:7; Mata. 28:19, 20; Luka 8:1; Roma 10:10.)







^ ***yc kapi 12-13 Kua Rave ua Rai a Samuela i te Mea Tika***


APII 5

Kua Rave ua Rai a Samuela i te Mea Tika



Mei te taime mai e meangiti ua ra a Samuela, e noo ana aia i ko i te tapenakara. E angaanga ana aia i reira. E aere mai ana te tangata i te akamori ia Iehova i reira. Kua kite koe e no teaa a Samuela i noo ei i ko i te tapenakara? Ka apii taua na mua no runga i tona mama ia Hana.

Kua roa a Hana i te inangaro anga i tetai pepe nana. Kare ra ana pepe i anau mai ana. Kua pure aia kia Iehova e kua pati akatenga kia tauturu mai iaia. Kua taputou aia e me anau mai tetai tamaiti nana, ka tuku aia iaia kia noo i ko i te tapenakara e kia angaanga i reira. Kua pau mai a Iehova i tana pure, e kua anau mai tetai tamaiti nana. Kua tapa aia i tona ingoa ko Samuela. Mei ta Hana rai i tia, te tae anga a Samuela ki te toru me kore ki te a mataiti, kua apai a Hana iaia kia tavini ia Iehova i ko i te tapenakara.

Ko Eli te taunga maata i ko i te tapenakara. E angaanga katoa ana rai tana nga tamariki i reira. Kia akamaara e ko te tapenakara e ngai akamorianga teia i te Atua. Tikaanga e au angaanga meitaki ta te tangata ka rave i reira. Inara, e au angaanga kino ta te nga tamariki a Eli e rave ra. Kua kite a Samuela e eaa ta raua e rave ra. I rave ana rai a Samuela i te au angaanga kino mei te nga tamariki a Eli?— Kare, kua rave ua rai aia i te mea tika, mei ta tona nga metua i apii iaia.

Toou manako eaa te mea tau no Eli kia rave ki tana nga tamariki?— Tikaanga ka akautunga aia ia raua e kare e akatika ia raua kia angaanga akaou i ko i te are o te Atua. Kare ra oki a Eli i akapera ana. I na, kua riri a Iehova iaia e tana nga tamariki. I reira kua akautunga a Iehova ia ratou.

Tetai po te moe ra a Samuela, akarongo aia i tetai tangata e kapiki maira iaia: ‘E Samuela!’ Kua oro atu aia ki ko ia Eli, inara karanga mai a Eli kiaia e: ‘Kare au i kapiki atu ana ia koe.’ Kua tupu akaou mai teia e rua taime. Muri ake i te toru o te taime, akakite a Eli kia Samuela e, me rongo akaou aia i te reo, e karanga atu aia e: ‘E tuatua mai e Iehova, te akarongo atu nei au.’ E ko tera rai ta Samuela i rave. I reira kua tuatua mai a Iehova kia Samuela e: ‘Akakite koe kia Eli e ka akautunga au i tona ngutuare tangata no ta ratou angaanga kino i rave.’ Eaa ra toou manako, e mea mama ainei no Samuela kia akakite i teia karere?— Kare, kare i te mea mama. Inara noatu kua mataku a Samuela kua rave rai aia i ta Iehova i akakite kia rave aia. Kua tupu rai ta Iehova i akakite. Kua tamateia te nga tamariki a Eli, e kua mate katoa a Eli.

E akaraanga meitaki tikai a Samuela no tatou. Kua rave aia i te mea tika noatu te kite ra aia i te au tangata e rave ra i te au angaanga kino. Akapeea ra koe? Ka aite ainei rai koe mei ia Samuela e ka rave ua rai i te mea tika? Me akapera koe, ka akamareka roa koe ia Iehova e toou nga metua.



TATAU I ROTO I TAAU PIPIRIA


	1 Samuela 2:22-26; 3:1-21









AU UIANGA:


	  Eaa te tia ta te mama o Samuela i rave?



	  Eaa te mea ta Samuela i kite i te nga tamariki a Eli e rave ra i ko i te tapenakara?



	  Eaa ta Iehova i akakite kia Samuela kia rave?



	  No teaa ra i riro ei a Samuela ei akaraanga meitaki no tatou?











^ ***snnw imene 137 Oronga Mai te tu Mataku Kore***


Imene 137

Oronga Mai te tu Mataku Kore


Kopi:

	           Au Tuatua Ua





(Angaanga 4:29)


	             Akakite Patireia,

E toou ra ingoa,

Manganui te tangata

Tei makitakita mai.

Ko koe anake rai

Ta matou e akarongo.

Pure matou no to vaerua;

Iehova, akarongo mai.

(RIPITI)

Oronga mai kia matou

Te tu mataku kore.

Akakite to ingoa

Kia rongo to te ao.

Teia mai Aramakito,

Oronga mai kia matou

I te tu mataku kore.

Pure matou.





	             E one pueu matou,

No reira te mataku.

Taau i koreromotu

Irinaki nei matou.

Te kite maira koe

Tei akakino ia matou.

Tauturu mai koe ia matou

Akakite to ingoa.

(RIPITI)

Oronga mai kia matou

Te tu mataku kore.

Akakite to ingoa

Kia rongo to te ao.

Teia mai Aramakito,

Oronga mai kia matou

I te tu mataku kore.

Pure matou.









(Akara katoa ia 1 Tesa. 2:2; Ebe. 10:35.)



















^ ***sn imene 28 Te Imene Ou***


Imene 28

Te Imene Ou


(Salamo 98)


1. Te imene ou, Imene ki te Atua.

Akakite Tana Au mea meitaki.

Akapaapaa i Tona rima mana;

Koia te Atua No te upokotu.

(RIPITI)

Imene!

I te imene ou!

Imene!

Iehova Ariki.



2. Maeva rekareka i te Atua mou!

Akapaapaa I tona ingoa.

Imene nui Ki mua i te Atua,

Ma te tangi koe, Kinura e te pu.

(RIPITI)

Imene!

I te imene ou!

Imene!

Iehova Ariki.



3. Akameitaki Te moana e tona ki.

Au mea angaia, Ma te reo teitei.

Maeva te enua, Te pokarakara.

Imene te maunga, Tuaivi e te ō.

(RIPITI)

Imene!

I te imene ou!

Imene!

Iehova Ariki.





(Akara katoa ia Sala. 96:1; 149:1; Isa. 42:10.)





^ ***w07 9/15 kapi 32 ‘Ka ua Ua Atu Rai i te Ruaine Anga’***

‘Ka ua Ua Atu Rai i te Ruaine Anga’

MANGANUI ua atu te tangata i roto i te au enua Metiterenia e tanu ana i te nu tamara ki roto i to ratou au paepae. E au tumu rakau matauia teia no to ratou purotu e te reka tikai i te kaianga i to ratou ua. I runga ravao ra, e ua ua ana ratou tere atu i te anere mataiti.

I roto i tana pee, kua akaaite te Ariki ko Solomona o Iseraera i taito i te tu o tetai tamaine manea Sulami mei to te nu tamara rai. (E Peʼe na Solomona 7:⁠7) Te akakite ra te puka Plants of the Bible e: “Ko te kupu Epera no te nu tamara e ‘tàmâr.’ . . . Kua riro mai ei akairo na te ngati Iuda no te tu taurekareka e te purotu e e tapa putuputu ana ratou ei ingoa no te au tamaine.” Ei akaraanga, kua tapaia te ingoa Tamara ki runga i tetai tuaine purotu o Solomona, na te mama ke ra. (2 Samuela 13:⁠1) Te tapa nei rai tetai au metua i ta ratou au tamaine ki tera ingoa.

Kare e ko te au vaine manea ua te akaaiteia ana ki te nu tamara. Kua imene te tata taramo e: “Ka ruperupe te tangata tuatua-tika mei te nu tamara ra; ka tupu ïa mei te arezi i Lebanona ra. Ko tei tanumia i roto i te are o Iehova ra, ka ruperupe ïa i te au paepae o to tatou Atua: Ka ua rai ïa, e tae ua atu ki te ruaine anga ra; ka ki i te tapou, e e vai mata ua ra.”​—⁠Salamo 92:​12-14.

Na roto i te tuatua akatutu, ko te aronga e tavini tiratiratu ra i te Atua i te tangata metua anga e maata tikai te aiteite ra ki te tu manea o te nu tamara. “E korona kakā te upoko inaina, kia rokoia atu tei te arataa tuatua-tika ra,” i karanga ai te Pipiria. (Maseli 16:31) Noatu e te paruparu atura te maroiroi o te kopapa no te pakari anga, ka rauka i te au tangata metua i te tamou marie i to ratou ririnui i te pae vaerua na te rave putuputuanga i te apii i te Tuatua a te Atua, i te Pipiria. (Salamo 1:​1-3; Ieremia 17:​7, 8) No ta ratou au tuatua memeitaki e to ratou akaraanga manea, kua riro te au taeake pakari akarongo ei au tumu maata no te akamaroiroi i etai ke e te uua anga atu mei tetai mataiti ki tetai. (Tito 2:​2-5; Ebera 13:​15, 16) Mei te nu tamara rai, ka ua ua atu rai te au taeake pakari i to ratou ruaine anga.



^ ***w06 7/15 kapi 13 E Mea Ora te Tuatua a Iehova***

92:12​—⁠Na roto i teea tu i “ruperupe [ei te tangata tuatua tika] mei te nu tamara”? Kitea meitakiia te nu tamara no tona uua anga mai. Mei te nu tamara rai tetai tangata tuatua tika no tona tu tiratiratu i roto i te nga mata o Iehova e te uua ua ra i te “ua meitaki,” koia oki te au angaanga meitaki.​—⁠Mataio 7:​17-20.



^ ***w14 1/15 kapi 26 Tavini ia Iehova i Mua Ake ka Tae Mai te au ra Kino***


17. Eaa ta te putuputuanga ka rave ei tauturu i te au Kerititiano tei ruaine e tei maki kia piri ki roto i te akamorianga mou?

17 I teia tuatau, ka tau tatou i te kimi i te au mataara i te tauturu i te au taeake e te au tuaine tei ruaine e tei maki. E maata te aronga ruaine e inangaro ra kia tae ki te au uipaanga e te au akaputuputuanga, inara kare e rauka ia ratou. Eaa ta te putuputuanga ka rauka i te rave ei tauturu ia ratou? I roto i tetai au putuputuanga, e raveia ana tetai au akanoonooanga kia rauka i te aronga ruaine i te akarongo ki te au uipaanga na runga i te tereponi. I tetai au putuputuanga, kare e rauka i te rave i teia. Noatu rai, ka rauka i te aronga ruaine i te turuturu i te akamorianga mou. Ei akaraanga, ka rauka ia ratou i te pure no te putuputuanga kia tupu ruperupe.​—E tatau ia Salamo 92:13, 14.





^ ***w04 5/15 kapi 12 Te Aronga Ruaine—E Au Mema Akaperepereia no to Tatou Taokotaianga Taeake Kerititiano***

“Ka ki i te Tapou, e e Vai Mata ua Ra”

9, 10. Akapeea te au Kerititiano pakarikari i te vai maroiroi ua anga i roto i te akarongo e te mou marie ua anga i to ratou toto mapu i te pae vaerua? (Akara i te pia i te kapi 13.)

9 I te akara anga atu ki te tu uua o te aua tavini ruaine o Iehova, kua imene te tata taramo e: “Ka ruperupe te tangata tuatua-tika mei te nu tamara ra; ka tupu ïa mei te arezi i Lebanona ra. Ka ua rai ïa, e tae ua atu ki te ruaine anga ra; ka ki i te tapou, e e vai mata ua rai.”​—Salamo 92:12-14.

10 Akapeea e rauka ai ia koe i te akono marie ua i toou tu toto mapu i te pae vaerua noatu te pakari atura? Ko te tumu maata i mou ei te ruperupe o te tumu nu tamara tei roto ia i te pou kore o te puna e tae ua maira te vai ou. Mei tera katoa rai, ka rauka ia koe i te uti mai i te kai akamaroiroi mei te au vai o te tuatua mou o te Pipiria na te apii anga koe i te Tuatua a te Atua e na te kapitianga ki tona akaaerenga. (Salamo 1:1-3; Ieremia 17:7, 8) Ko toou tu maroiroi i te pae vaerua ka akariro ia koe ei apinga akaperepere na te au oa akarongo. E akamanako ana e akapeea teia i te akapapu angaia i roto i te turanga o te Taunga ruaine Maata ko Iehoiada.



^ ***w04 5/15 kapi 12-14 Te Aronga Ruaine—E Au Mema Akaperepereia no to Tatou Taokotaianga Taeake Kerititiano***

13. Akapeea te au Kerititiano pakarikari i te ‘rave anga i te meitaki i te Atua e tona are’?

13 Penei te riro ra te tu makimaki me kore tetai au turanga ke atu i te akaiti mai i taau ka rauka i te rave i te turu atu anga i te akamorianga mou. Noatu me koia ia, ka rauka ua ia koe i te ‘rave i te meitaki i te Atua e tona are.’ Ka rauka ia koe i te akaari i te tu maroiroi no to Iehova are i te pae vaerua na te tae anga e te piri anga atu ki roto i te au uipaanga a te putuputuanga e na te piri anga atu ki roto i te angaanga orometua i te taime ua atu ka rauka. Ka riro taau arikianga papa ua i te ako a te Pipiria e taau turuturuanga tiratiratu i “te tavini akono meitaki e te pakari” e te putuputuanga ei akatupu i te tu maroiroi ki runga i te taokotaianga taeake Kerititiano. (Mataio 24:45-47) Ka rauka katoa ia koe i te akamaroiroi atu i te au oa akamori “kia maata te aroa, e i te angaanga memeitaki ra.” (Ebera 10:24, 25; Philemona 8, 9) E ka riro koe i te apai mai i te akameitakianga ki etai ke atu me tau taau rave anga ki te ako a te apotetoro ko Paulo: “Ko te au tangata pakari ra kia maroiroi ïa, e te maru, e te akono meitaki, ei akarongo tikai [“toto mapu tikai,” An American Translation] te akarongo, e te aroa, e te akakoromaki. Koia katoa te au vaine pakari, kia tau ta ratou tuatua i te aronga tapu, auraka ei tapepe pikikaa, auraka ei inu maata i te wina, ei aronga apii atura i te tuatua memeitaki.”​—Tito 2:2-4.

14. Eaa ta te au akaaere Kerititiano kua roa ka rauka i te rave i te turu i te akamorianga mou?

14 I tavini ana ainei koe ei tangata pakari no te putuputuanga no te au mataiti e manganui? “E taangaanga i te pakari tei rauka i te au mataiti o te pakarianga ma te maoraora tikai,” i akakite ei tetai tangata pakari kua roa o te putuputuanga. “E tua i te apainga, e e akakite i toou kite ki etai ke atu tei inangaro i te aruaru . . . Akara i te puapinga o roto i etai ke atu. E akamaata e e utuutu atu i te reira. E akateateamamao atu no te tuatau ki mua.” (Deuteronomi 3:27, 28) Ka riro toou inangaro tikai i te angaanga Patireia e tere ua atura i te apai mai i te au akameitakianga no etai ke atu i roto i to tatou taokotaianga taeake Kerititiano.

Te ‘Akakite Anga Atu e, e Tiratiratu a Iehova’

15. Akapeea te au Kerititiano ruaine i te ‘akakite anga atu e, e tiratiratu a Iehova’?

15 Te rekareka ua ra te au tavini pakarikari o te Atua i te rave i ta ratou apainga i te ‘akakite anga atu e, e tiratiratu a Iehova.’ Me e Kerititiano ruaine koe, ka riro taau au tuatua e te au angaanga i te akaari ki etai ke atu e ‘ko Iehova toou Mato, ko tei kore rava e tuatua-tika kore o roto.’ (Salamo 92:15) Te akakite muteki ua maira te tumu nu tamara i te au tu meitaki rava o Tei Anga mai. Inara kua oronga atu a Iehova i te tuatau noou kia akakite ki te aronga e takave ra i te akamorianga mou no runga iaia. (Deuteronomi 32:7; Salamo 71:17, 18; Ioela 1:2, 3) Eaa ra teia i puapinga ai?

16. Eaa te akaraanga Pipiria e akatutu maira i te puapinga o te ‘akakite anga atu e, e tiratiratu a Iehova’?

16 I to te arataki ngati Iseraela ko Iosua ‘ruaine anga e kua raʼi roa tona au rā,’ kua ‘tiki atura aia ia Iseraela katoa ra, to ratou aronga pakari, e to ratou aronga mataiapo tutara, e to ratou aronga akava, e to ratou aronga rangatira katoa ra,’ e kua akamaara kia ratou i ta te Atua au angaanga tiratiratu. Kua karanga aia: “Kare rava tetai o te au mea meitaki ta to kotou Atua ta Iehova i tuatua mai ia kotou i poka; kua ope rava i te tupu ia kotou.” (Iosua 23:1, 2, 14) No tetai taime ua, kua riro teia au tuatua nei i te akamatutu i ta te tangata i akakoro kia vai tiratiratu ua. Inara, i muri ake i te matenga o Iosua, “e tupu akera oki tetai uki . . . kare ïa i kite ia Iehova, e tana katoa ra au angaanga i rave ia Iseraela ra. Kua rave iora te tamariki a Iseraela i te kino ki mua i te mata o Iehova, kua araara i te au Baala ra.”​—Te Au Akava 2:8-11.

17. Akapeea ra a Iehova i te akono anga i tona iti tangata i teia au tuatau nei?

17 Kare te tu apa kore o te putuputuanga Kerititiano i teia tuatau e irinaki ua ana ki runga i te tuatua vaa ua a te au tavini pakarikari o te Atua. Inara, ko to tatou akarongo i roto ia Iehova e tana au taputouanga te akaketaketaia ra me akarongo tatou uaorai i te au tuatua o te “angaanga mamaata” tana i rave no tona iti tangata i roto i teia au tuatau openga nei. (Te Au Akava 2:7; 2 Petero 1:16-19) Me kua piri mai ana koe ki to Iehova akaaerenga no te au mataiti e manganui, penei ka maara ia koe te taime e iti ua rai te aronga akakitekite o te Patireia i roto i toou tuanga me kore te enua me kore te aro anga atu te angaanga tutu aere i te patoianga pakari. I te taime ra i pou, kua kite ana koe ia Iehova i te akaatea anga i tetai au araianga e i te ‘akarapurapu anga’ i te tupuanga o te Patireia. (Isaia 54:17; 60:22) Kua kite ana koe i te akatakaanga o te au tuatua mou o te Pipiria e kua kite ana i te au akatikatikaanga putuputu o te tuanga kite mataia o to te Atua akaaerenga. (Maseli 4:18; Isaia 60:17) Te umuumu ra ainei koe kia akamaroiroi atu i etai ke na te akakite atu anga i taau i kite kia ratou no runga i ta Iehova au angaanga tiratiratu? E akakeuanga akaoraora e te akamatutuanga tikai ta teia ka akatupu ki runga i te taokotaianga taeake Kerititiano!

18. (a) Akatutu mai i te akakeuanga roa o te ‘akakite anga atu e, e tiratiratu a Iehova.’ (e) Akapeea koe uaorai i te kite anga i to Iehova tu tiratiratu?

18 Peea te au atianga i kite ana koe i ta Iehova akonoanga aroa e te aratakianga i roto i toou uaorai oraanga? (Salamo 37:25; Mataio 6:33; 1 Petero 5:7) Tetai tuaine ruaine ko Martha tona ingoa e akamaroiroi ua ana i etai ke atu na te karanga anga e: “Noatu eaa te ka tupu, auraka rava e akaruke ia Iehova. Ka akono aia ia koe.” E akakeuanga pakari tikai ta teia ako i akatupu ki runga ia Tolmina, tetai o ta Martha au aronga apiipii Pipiria tei papetitoia i te akamataanga o te 1960. “I te mate anga taku tane,” i akamaara ai a Tolmina, “kua tumatetenga tikai au, inara kua riro taua au tuatua ra i te akaketaketa i toku manako auraka kia topa i tetai uipaanga. E kua akamatutu tikai a Iehova iaku kia aere ua atu rai.” Ko taua ako rai ia ta Tolmina i oronga ki te manganui o tana uaorai aronga apiipii Pipiria i te au mataiti i aereia mai ana. E tika rava e, na te oronga anga i te akamaroiroianga e na te akakite anga i ta Iehova au angaanga tiratiratu, e maata taau ka rauka i te rave i te akamatutu anga atu i te akarongo o te au oa irinaki.



^ ***w05 11/1 kapi 24-25 Ka Aaere Ainei Koe ma te Atua?***

Aaere Mei te Mea ra e “Tei Kore e Kitea kia Akara Ra”

14. Me e tika tikai a Iehova kia tatou, akapeea te reira i te akaariia anga mai i roto i te au ikianga ta tatou ka rave?

14 E aaere ei tatou ma Iehova ra, kia riro mai aia ei mea tika tikai kia tatou. E akamaara ra e, kua akapapu atu a Iehova ki te aronga akarongo mou i Iseraela taito ra e kare aia e uuna mei ia ratou. I teia tuatau, te akaari katoa maira aia iaia uaorai ki tona au tangata ei Pu Ikuiku Maata Rava Atu. E tika tikai ainei a Iehova kia koe, mei te mea e te tu ra aia i mua ia koe i te apii mai ia koe? Ko te reira te tu akarongo ta tatou e inangaro ra me ka aaere tatou ma te Atua. E akarongo to Mose, “i maroiroi rava atura aia i te akara anga atu iaia, i tei kore e kitea kia akara ra.” (Ebera 11:27) Me e tika tikai a Iehova kia tatou, ei reira tatou e akamanako atu ei i tona au manako ngakau me rave tatou i te au ikianga. Ei akaraanga, kare tatou e manako katoa atu e kia piri atu ki roto i te au ravenga tarevake e oti akera ka uuna atu i ta tatou au ara mei te aronga pakari Kerititiano me kore i te au mema ngutuare ra. Kareka ra, ka tauta tatou i te aaere ma te Atua noatu e kare te taeake tangata ra e kite maira ia tatou. Mei te Ariki ko Davida i taito ra, e akapapu tatou e: “Ka aaere ua au ma te ngakau apa kore i roto i toku uaorai nei ngutuare.”​—Salamo 101:2.



^ ***bh kapi 161-162 E Tu Atu Koe no te Akamorianga Mou***


E TAANGAANGA I TE AKAMORIANGA MOU

18. Akapeea te aereanga ki te au uipaanga Kerititiano i te tauturu anga ia koe kia tu atu no te akamorianga mou?

18 E akamareka ai i te Atua, kia kopae koe i te akamorianga pikikaa e e tu atu no te akamorianga mou. Eaa te ka kapiti mai ki teia? Te akakite ra te Pipiria e: “E akono marie rai tatou tetai ki tetai, ka akamaroiroi atu ei kia maata te aroa, e i te angaanga memeitaki ra: Auraka e akaruke i to tatou akaputuputu anga mei ta tetai aronga, ka akamaroiroi ra, e kia maata atu rai te maroiroi, no te mea te akara na kotou i taua rā ra i te vaitata anga mai.” (Ebera 10:​24, 25) E au atianga mataora te au uipaanga Kerititiano noou kia akamori i te Atua na roto i te mataara te mareka ra aia. (Salamo 22:22; 122:1) I taua au uipaanga ra, te tupu ra te ‘pumaana anga tetai e tetai’ i rotopu i te au Kerititiano tiratiratu.​—Roma 1:12.

19. No teaa ra i puapinga ai kia tuatua koe ki tetai atu no runga i te au mea taau i tamou maira mei te Pipiria?

19 Tetai akaou mataara ka rauka ia koe i te tu atu no te akamorianga mou koia oki te tuatua anga ki tetai atu no runga i te au mea taau e tamou maira mei te apiianga i te Pipiria ki te Au Kite o Iehova. E manganui te au tangata te ‘aue e te kapiki ua’ ra tikai i te kino e tupu ra i teianei ao i teia ra. (Ezekiela 9:4) Penei kua kite koe i etai au tangata mei teia te tu. Ka kore i reira e tuatua atu kia ratou no runga i toou manakonakoanga tei akatumuia ki roto i te Pipiria no te tuatau ki mua? Ia koe e piri atura ki te au Kerititiano mou e te tuatua anga ki tetai atu no runga i te au tuatua mou umere o te Pipiria taau i apii mai, ka kite koe i tetai ua atu anoano no te au peu o te akamorianga pikikaa tei vai ana i toou ngakau i te ngaro aere anga. Kia akapapuia e ka mataora tikai koe e ka rauka te au akameitakianga e manganui me tu atu koe no te akamorianga mou.​—Malaki 3:10.





^ ***sn imene 4 Akamou Tetai Ingoa Meitaki ki te Atua***


Imene 4

Akamou Tetai Ingoa Meitaki ki te Atua


(Koheleta 7:1)


1. E akariro I te oraanga,

Akono ture, Ingoa meitaki.

Mua Iehova Rave i te tika,

Akamareka Tona ngakau.

2. Kimi mei te ao Ingoa rongonui,

Tana tauturu, Te rongo meitaki

Puapinga kore. Ei oa nona rai,

Mareka kore Mai Iehova.

3. E Iehova To matou ingoa

Kia maara Mai e mutu kore.

To matou punanga, Paruru te tika,

Ingoa meitaki Mutu kore.



(Akara katoa ia Gene. 11:4; Mase. 22:1; Mala. 3:16; Apo. 20:15.)





^ ***yc kapi 14-15 Kare a Davida i Mataku Ana***


APII 6

Kare a Davida i Mataku Ana



Eaa taau e rave ana me mataku koe?— Penei ka aere koe ki ko i toou mami e toou tati kia tauturu mai ia koe. Inara e Atua tetai te ka rauka i te tauturu mai ia koe. E ririnui roa atu aia i tetai ua atu tangata. Kua kite koe e koai aia?— Ae, ko Iehova tona ingoa. Ka tuatua ana ra oki tatou i tetai mapu tane i roto i te Pipiria. Ko Davida tona ingoa. Kua kite aia e ka tauturu ua rai a Iehova iaia. No reira kare roa aia e mataku ana.

Mei te pepe mai anga o Davida, kua apii tona nga metua iaia kia inangaro ia Iehova. Kua tauturu teia ia Davida kia kore e mataku noatu me tupu tetai apinga kino kiaia. Kua kite aia e ko Iehova tona Oa, e ka tauturu mai Aia iaia. Tetai ra, te akono ra a Davida i tana mamoe. Kua aere mai tetai riona maatamaata e kua opu i tetai mamoe ki roto i tona vaa! Kua kite koe eaa ta Davida i rave? Kua arumaki aia i te riona e oti, kua ta aia i te reira ki tona nga rima! E i te aere mai anga tetai pea i te kai i te mamoe, kua ta katoa a Davida i te reira kia mate! I toou manako, naai i tauturu ia Davida?— Ae, na Iehova.

E taime ke mai rai tetai, kare roa a Davida i mataku ana. Te tamaki ra te tamariki Iseraela i tetai iti tangata tei karangaia e ko te Philiseti. Tetai vaeau o ratou e aka tangata roroa, e tuputupua aia! Ko Golia tona ingoa. Te aviri maira teia tuputupua i te au vaeau Iseraela, e ia Iehova. Tatiaeae mai a Golia i te au vaeau kia tamaki atu iaia. Inara e aka mataku tikai to te au vaeau Iseraela i te tamaki atu iaia. Te akarongo anga a Davida i te reira, akakite aia kia Golia e: ‘Naku e tamaki atu ia koe! Ka tauturu mai a Iehova iaku, e naku koe e tamate!’ Toou manako e, e tu mataku kore rai to Davida?— Ae, e tamaiti mataku kore aia. Ka inangaro koe kia kite e eaa tei tupu mai?

Kua rave mai a Davida i tana maka, e te au toka e rima, e kua aere atu i te tamaki i te tuputupua. Te kite mai anga a Golia e e tamaiti mapu ua rai a Davida, aviri mai aia ia Davida. Inara akakite atu a Davida kiaia e: ‘Te aere mai nei koe kiaku ma te koke, te aere atu nei ra au ma te ingoa o Iehova!’ I reira kua tuku aia i tetai toka ki roto i tana maka, oro atu aia ki ko ia Golia e kua pei tika atu i te reira ki runga iaia. Tano meitaki te toka ki rotopu tikai i tona nga mata! Inga te tuputupua ki runga i te one, e kua mate takiri! Mataku tikai te au tangata Philiseti e kua orooro pouroa ratou. Akapeea ra i rauka ai i tetai tamaiti mapu mei ia Davida i te ta i teia tuputupua?— Na Iehova i tauturu iaia. E ririnui roa atu oki a Iehova i tera tuputupua!

Eaa ra te apiianga ka mou mai ia koe mei te tua o Davida?— E ririnui roa atu a Iehova i tetai ua atu tangata. E e Oa aia noou. No reira a tetai taime me mataku koe, akamaara e ka rauka ia Iehova i te tauturu ia koe kia kore e mataku!



TATAU I ROTO I TAAU PIPIRIA


	Salamo 56:3, 4



	1 Samuela 17:20-54









AU UIANGA:


	  Eaa ta Davida i rave i te aere mai anga te riona e te pea ka kai i tana mamoe?



	  Te aviri anga a Golia ia Iehova, eaa ta Davida i tuatua atu kiaia?



	  No teaa i rauka ai ia Davida i te tamate ia Golia?



	  No teaa kare a Davida i mataku i te riona, te pea, e te tuputupua?



	  Eaa taau apiianga ka mou mai mei te tua o Davida?











^ ***sn imene 29 Aaere ma te Tiratiratu***


Imene 29

Aaere ma te Tiratiratu


(Salamo 26)


1. E te Atu, akava mai iaku,

Akara mai toku nei tiratiratu.

Makitoro marie mai iaku;

Tama toku ngakau, toku nei manako.

(RIPITI)

Ko au nei ra, Ka tamou marie

te tiratiratu, Tuatau uatu.



2. Kare au e noo ki roto i

Te aronga kino, e te pikikaa.

Auraka e apai i toku nei

Oraanga ki o te aronga kino.

(RIPITI)

Ko au nei ra, Ka tamou marie

te tiratiratu, Tuatau uatu.



3. Inangaro au i toou are,

Akono i taau akamorianga.

Takako au to atarau kaka,

Te akameitaki atu ia koe.

(RIPITI)

Ko au nei ra, Ka tamou marie

te tiratiratu, Tuatau uatu.





(Akara katoa ia Sala. 25:2.)














^ ***sn imene 19 Ta te Atua Taputou no te Parataito***


Imene 19

Ta te Atua Taputou no te Parataito


(Luka 23:43)


1. Parataito o te Atua,

Me tutara a Karaiti,

Akakore aia te ara,

Aue, mamae, e te mate.

(RIPITI)

Parataito, te enua.

Akarongo, kite tatou,

Akatupu Karaiti

Iehova anoano.



2. Akakoro a Iehova,

Akaora mai te mate.

Mei ta Iesu, i taputou:

‘Ei Parataito taua.’

(RIPITI)

Parataito, te enua.

Akarongo, kite tatou,

Akatupu Karaiti

Iehova anoano.



3. Parataito, taputou Iesu.

Koia te Ariki tikai.

Akameitaki te Metua,

Mei te ngakau, e imene.

(RIPITI)

Parataito, te enua.

Akarongo, kite tatou,

Akatupu Karaiti

Iehova anoano.





(Akara katoa ia Mata. 5:5; 6:10; Ioa. 5:28, 29.)





^ ***w13 6/15 kapi 20 Akaperepere i to Iehova Tu Tiratiratu e te Akakoreanga Ara***

14. Eaa ra tatou ka akapumaanaia ai me akamanako oonu i to Iehova tu akakoreanga ara? Oronga mai i tetai akaraanga.

14 Ka akapumaanaia tatou me akamanako oonu i to Iehova tu akakoreanga ara. Ka uriuri tatou i te akaraanga o tetai tuaine ta tatou ka kapiki, ko Elaine. Tetai au mataiti i topa, kua akaateaia aia mei roto i te putuputuanga. Tetai au mataiti i muri mai, kua akatika akaouia aia ki roto i te putuputuanga. Noatu rai, kua karanga a Elaine e kare aia e irinaki ana e kua akakore a Iehova i tana ara. Kua manako aia e e vaitata atu a Iehova ki tetai ke e kare e vaitata ana kiaia. Inara kua akapumaanaia a Elaine te akamanako oonu anga aia no runga i ta te Pipiria akatakaanga i to Iehova tu akakoreanga ara. Ei akaraanga, kua tatau aia e me akakore a Iehova i te ara, kua ma taua ara ra. Kare tatou e tataraapa ua no runga i te reira i roto i to tatou oraanga.* Akakite katoa mai a Elaine e: “Kua kite mai au e kare au i irinaki roa ana e ka rauka ia Iehova i te akakore takiri i taku ara, e kua manako au e ka vai rai teia apainga teiaa ki runga iaku. Kua kite au e ka roa te tuatau, inara irinaki au e ka rauka iaku i te akavaitata atu kia Iehova, e te kite nei au e kua apai keia teia apainga teiaa.” E Atua aroa tikai a Iehova e te akakore i ta tatou ara!—Sala. 103:9.

^ para. 14 Akara i te parakarapa 10, pene 26 o te puka Akavaitata Atu kia Iehova.




^ ***w12 7/15 kapi 16 Tavini i te Atua o te tu Rangatira***

17. Eaa ra tatou kare e taitaia no to tatou au tu apa, e akapeea ra a Iehova me tauturu mai ia tatou?

17 E rave ana tatou i te tarevake i tetai au taime. (Kohe. 7:20) Me tupu mai te reira, auraka e taitaia me kore e manako puapinga kore. Me tarevake koe, e tauta i te akatikatika i te reira​​—noatu e ka pati koe i te aronga pakari kia tauturu mai ia koe. Kua tata mai a Iakobo e: “E e ora taua maki ra i te pure akarongo, e na te Atu [Iehova] aia e akatu ki runga; e i rave na aia i te ara ra, e akakoreia tana ara.” (Iako. 5:15) Ae, auraka e akangaropoina e e tu aroa takinga meitaki to te Atua e ka arataki aia ia koe ki roto i te putuputuanga no te mea kua kite aia i tetai mea meitaki i roto ia koe. (E tatau ia Salamo 103:8, 9.) Kare rava a Iehova e akaruke ia koe me tavini ngakau katoa ua rai koe iaia.​​—1 Para. 28:9.



^ ***w15 4/15 kapi 23 Irinaki pu Tikai ia Iehova!***

 8. Eaa ta Iehova i taputou mai no runga i ta tatou ka rauka i te akakoromaki?

8 Akamaara katoa, te kite ra a Iehova e kua kotingaia ta tatou ka rauka i te rave. (Salamo 103:14) No reira te oronga maira aia i te maroiroi ta tatou e anoano ra. E tika, i tetai au taime ka inangaro tatou i te tuku i te au. Inara te taputou maira a Iehova e noatu e ngata roa te timataanga e kare e rauka i te akakoromaki i te reira, ka “akatupu katoa aia i te akapuanga i taua timataanga ra.” (E tatau ia 1 Korinetia 10:13.) E mea pumaana i te irinaki e kua kite a Iehova i ta tatou ka rauka i te akakoromaki.



^ ***w13 6/15 kapi 15-16 Akaperepere i to Iehova Tu Oronga Ua e te Tu Maru***

16 Akamanako ana e ko koe tetai ngati Iseraela putaua. Ia koe e apai maira i taau atinga varaoa ki te tapenakara, kite atu koe i te au ngati Iseraela apinganui e oronga ra i ta ratou manu. Penei ka akama koe no taau manga atinga. Inara, maara ia koe e e mea puapinga tikai taau atinga kia Iehova. No teaa ra? No te mea te umuumu maira ta Iehova Ture e kia oronga koe i te “faraoa meitaki.” Mei te mea e kua karanga a Iehova kia koe e: ‘Kua kite au e kare e rauka ia koe i te oronga maata mai mei ta tetai aronga rai, kua kite ra au e te oronga mai nei koe i taau ka rauka.’ Te akaari mai nei teia akaraanga i to Iehova tu maru. Kare aia e umuumu i tona au tavini kia oronga maata atu i ta ratou ka rauka.—Sala. 103:14.



^ ***w10 11/15 kapi 24-25 Ko Iehova Tei Teitei Roa!***

 5. Eaa ra tatou ka akakeuia ai kia turuturu i to Iehova turanga ngateitei?

5 Ko Tei Anga mai, ko te Atua ko Iehova Tei Teitei Roa i te enua nei e te ao katoa e pini ua ake. (E tatau ia Apokalupo 4:11.) Ko Iehova katoa to tatou Akava, Tuku Ture, e te Ariki. (Isa. 33:22) I te mea e ko te Atua te tumu i ora mai ei tatou e te irinaki nei tatou kiaia, e akamanako tatou iaia e ko Tei Teitei Roa. Ka akakeuia tatou kia turuturu i tona taoonga teitei me akamaara ua rai tatou e “kua akamou a Iehova i tona ra terono ki runga i te au rangi; e kua kauraro te au mea katoa nei i tona ra basileia.”—Sala. 103:19; Anga. 4:24.



^ ***w07 12/1 kapi 21 To Iehova Tu Ngateitei e te Patireia o te Atua***

“KUA akamou a Iehova i tona ra terono ki runga i te au rangi; e kua kauraro te au mea katoa nei i tona ra basileia.” (Salamo 103:19) Ma taua au tuatua ra, te tou maira te tata taramo ki te manako puapinga maata no te tutaraanga. Ko te Atua ko Iehova, Tei Anga mai ia tatou, te Tutara Ngateitei tikai i te ao katoa e pini ua ake.



^ ***w14 3/15 kapi 16 Tamou Marie i te Manako Papu***


“E PURE NA  TE TANGATA E AUE RA”

19. Eaa te manako o te tangata tata o Salamo 102?

19 Kua “aue” tikai te tangata tata o Salamo 102 no te mea kua rokoia aia e te tumatetenga maata e te mamae ngakau. Kua “taitaia” katoa aia, kare ona maroiroi i te akakoromaki i tona au manamanata. (Sala. 102, tataanga i runga ake) Kua akamou ua aia i tona manako ki runga i tona mamae, tona tu maromaroa, e tona uaorai manako. (Sala. 102:3, 4, 6, 11) Kua irinaki aia e kua inangaro a Iehova i te akaruke iaia.—Sala. 102:10.

20. Akapeea te pure me tauturu i tetai tangata te tauta ra i te kopae i te manako papu kore?

20 Tera ra, kua rauka i te tata taramo i te taangaanga i tona oraanga ei akapaapaa ia Iehova. (E tatau ia Salamo 102:19-21.) Te akaari maira a Salamo 102 e ko te aronga tei roto i te “akarongo,” ka mamae ngakau e penei kare e rauka ia ratou i te akamanako no runga i tetai ua atu apinga. ‘Mei te manu iti rai, koia anake ua i runga i te are,’ kua manako te tata taramo e koia anake ua tei rokoia e te manamanata. (Sala. 102:7) Me manako akapera koe, e akakite pu ua i toou manako kia Iehova, mei ta te tata taramo rai i rave. Ka rauka taau pure ei tauturu ia koe kia kopae i te au manako papu kore. Te taputou maira a Iehova e ka “akonoia e ia te pure a tei putaua, e kare e akavaavaa i ta ratou pure.” (Sala. 102:17) E irinaki ki roto i tana taputou.

21. Eaa te ravenga meitaki atu no tetai tangata kia rauka te manako papu me aro atu aia i te au akaaoanga?

21 Te akaari katoa maira a Salamo 102 i te ravenga meitaki no tatou kia rauka te manako papu. Kua iki te tata taramo i te akamanako no runga i tona pirianga kia Iehova. (Sala. 102:12, 27) Kua akapumaanaia aia i te kite e ka tauturu ua rai a Iehova i Tona iti tangata me rokoia ratou e te au akaaoanga. No reira me tupu te au manamanata te ka tapu ia koe mei taau e inangaro ra i te rave i te tavini i te Atua, e pure no runga i te reira. Pati ki te Atua kia akarongo mai ki taau pure kia rauka ia koe te akakoromaki i taua manamanata ra, e tei maata atu kia “akakiteia to Iehova ingoa.”—Sala. 102:20, 21.





^ ***w15 4/15 kapi 22-23 Irinaki pu Tikai ia Iehova!***

 7. Eaa te tumu kare a Iehova e pau vave ana i ta tatou au pure i te au taime ravarai?

7 Eaa te tumu kare a Iehova e pau vave mai ana i ta tatou pure? Te akakite maira te Pipiria e ko Iehova to tatou Metua e e tamariki tatou nana. (Salamo 103:13) Kare tetai metua tane e oronga vave i te au mea ravarai ta tana tamaiti i pati mai. Kua kite te metua e ka rauka ua te tamaiti i te taui viviki i tona manako e kare aia e inangaro akaou i tana i pati. Kua kite katoa te metua i te mea meitaki roa atu no tana tamaiti, e kua kite aia e eaa ta etai ke ka manako. Kua kite aia i te au anoano o te tamaiti e te taime meitaki tikai kia oronga i tetai apinga kiaia. Naringa te metua i oronga vave i te au mea ravarai ta tana tamaiti i pati, ka riro te metua ei tavini no te tamaiti. Te aroa maira a Iehova, to tatou Metua i te rangi ia tatou. No te mea koia tei Anga mai ia tatou, kua kite aia eaa to tatou anoano e eaa te tuatau meitaki roa atu kia oronga i ta tatou i pati kiaia. E mea meitaki no tatou kia tiaki marie e kia akara e akapeea a Iehova me pau i ta tatou au pure.​—Akaaite ia Isaia 29:16; 45:9.



^ ***bh kapi 165-166 Akavaitata Atu ki te Atua na Roto i te Pure***


NO TEAA RA KA PURE EI KIA IEHOVA?

 3. Eaa tetai tumu puapinga ka pure ei tatou kia Iehova?

3 Tetai tumu puapinga kia pure tatou kia Iehova koia oki te pati maira aia ia tatou kia pera. Te akamaroiroi maira tana Tuatua ia tatou e: “Auraka rava kotou e apiapi i te au mea katoa nei; e akakite ua ra ki te Atua i to kotou anoano i te au mea katoa ra i te pure, e te pati anga atu ma te akameitaki. E na te au o te Atua, ko tei maata ua atu i te kite tangata, e akamaroiroi mai i to kotou ngakau e to kotou manako i te Mesia nei ia Iesu.” (Philipi 4:​6, 7) Papu e kare tatou e inangaro i te kopae i teia akanoonoo anga takinga meitaki tei akanooia no tatou e te Tutara Teitei o te ao katoa e pini ua ake!

 4. Akapeea te pure tamou kia Iehova i te akaketaketa anga i to tatou piri anga kiaia?

4 Tetai akaou tumu kia pure koia oki na te pure tamou anga kia Iehova e mataara teia no te akaketaketa i to tatou piri anga kiaia. Kare te au oa mou e komunikeiti anake ua me anoano ratou i tetai mea. Mari ra, te inangaro ra te au oa meitaki i tetai e tetai, e ka ketaketa atu to ratou pirianga oa ia ratou e akakite pu ua ra i to ratou au manako, au manata, e te au manako ngakau. I etai au tu, te aiteite ra te turanga ki to tatou piri anga ki te Atua ko Iehova. Ma te tauturu a teia puka, e maata atu taau i apii mai no runga i ta te Pipiria e apii maira no runga ia Iehova, tona tu, e tana au akakoro anga. Kua kite mai koe iaia ei peretana tikai. Na te pure e oronga maira i te tuatau kia koe kia akakite i toou au manako e te au manako ngakau oonu ki toou Metua i te rangi. Ia koe e pera ra, ka piri vaitata atu koe kia Iehova.​—Iakobo 4:8.





^ ***sn imene 51 Piri Tatou Kia Iehova***


Imene 51

Piri Tatou Kia Iehova


(Iosua 23:8)


1. Akakite mai Iehova tona Ngateitei.

Tana angaanga tinamou tona tu tau.

Kare tana ra tuatua e poka.

Kia piri tatou kia Iehova;

Āriki tana tutara mutu kore.

2. Akamouia tona terono ki runga

I tana tuatua mou e tona tu tau.

Kiaia, ariu maira tei akaaka.

Kia piri tatou kia Iehova;

Tau rai nona te akangateiteianga.

3. Kare aia e ō atu ki te au rangi.

Kare rauka i te enemi kia tāpu.

Akatupu aia tana taputou.

Kia piri tatou kia Iehova,

Kia rave tatou i tona anoano.



(Akara katoa ia Deu. 4:4; 30:20; 2 Ari. 18:6; Sala. 89:14.)





^ ***yc kapi 16-17 E Maromaroa Ana Rai Koe e te Mataku?***


APII 7

E Maromaroa Ana Rai Koe e te Mataku?



Akara ana ra i te tamaiti meangiti i roto i te tutu. Akara anga maromaroa tikai aia e te mataku, me kare ainei? E akapera ana rai koe?— Tetai au taime, mei tera rai tetai aronga. Te tuatua ra te Pipiria no runga i tetai au oa o Iehova tei maromaroa katoa ana e te mataku. Ko Elia tetai ia ratou. Ka apii taua no runga iaia ine.

E noo ana a Elia i te enua Iseraela i te tuatau mua, i mua ake i te anau mai anga a Iesu. Ko Ahaba te ariki o Iseraela, kare aia e akamori ana i te Atua mou ko Iehova. E akamori ana a Ahaba e tana vaine ko Iezebela i te atua pikikaa ko Baala. No reira kua akamata katoa te maataanga o te iti tangata Iseraela i te akamori ia Baala. E ariki vaine kino tikai a Iezebela. Inangaro aia i te tamate i te au tangata pouroa e akamori ra ia Iehova. Ko Elia tetai ia ratou! Kua kite koe eaa ta Elia i rave?—

Kua oro a Elia ki tetai ngai ke! Aere aia ki tetai ngai mamao i roto i te metepara, e kua pipini ki roto i tetai ana. Eaa ra toou manako i akapera ai aia?— Ae, kua mataku oki aia. Inara kare e tumu tau no Elia kia mataku. No teaa ra? No te mea kua kite ke ana aia e ka tauturu mai a Iehova iaia. Kua akaari ana a Iehova i tona mana kia Elia i mua ana. I tetai tuatau kua pau a Iehova i te pure a Elia. Kua tuku mai aia i te ai mei runga i te rangi. No reira, papu e ka tauturu mai rai a Iehova ia Elia i teia taime!

Ia Elia i roto i te ana, kua tuatua mai a Iehova kiaia e kua ui mai e: ‘Eaa taau angaanga i konei?’ Pau atu a Elia e: ‘Ko au anake rai te tangata e akamori nei ia koe. Ko au ua e kare atu, e te mataku nei au e ka tamateia au.’ Kua manako a Elia e kua tamate pouroaia te au tangata akamori o Iehova. Inara kua akakite a Iehova kia Elia e: ‘Kare, kare tera i te tika. E 7,000 tangata e akamori nei rai iaku. Auraka e mataku. E maata taku angaanga naau! Toou manako e kua rekareka a Elia i tona akarongo anga i tera?—

Eaa ra taau apiianga ka mou mai no runga i tei tupu kia Elia?— Kare roa e tumu tau kia maromaroa koe, e kia mataku. E maata toou au oa tei inangaro ia Iehova e tei inangaro ia koe. E mana maata katoa to Iehova e ka tauturu ua rai aia ia koe! Te rekareka ra koe te kite e kare ko koe anake ua?—



TATAU I ROTO I TAAU PIPIRIA


	1 Ariki 19:3-18



	Salamo 145:18



	1 Petero 5:9









AU UIANGA:


	  I te tuatau o Elia, e akamori ana ainei te maataanga o te tangata Iseraela ia Iehova? Koai ta ratou e akamori ana?



	  No teaa ra a Elia i oro ei i te pipini ki roto i te ana?



	  Eaa ta Iehova i akakite kia Elia?



	  Eaa ta tatou apiianga ka mou mai mei tei tupu kia Elia?











^ ***sn imene 33 Auraka e Mataku ia Ratou!***


Imene 33

Auraka e Mataku ia Ratou!


(Mataio 10:28)


1. Aere ra ki mua ma te

Rongo Patireia.

E akakite ki tei

Inangaro te tika

Uriia e Karaiti

Te enemi ki raro,

Tapeka ia Satani,

Ora mai te tangata.

(RIPITI)

Taku akaperepere,

Auraka e mataku.

Akono au ia koe

Mei te koringo mata.



2. Noatu te tamataku

A toou au enemi,

Noatu te taparu,

I te akavare mai.

Auraka ra e mataku

E aku au tumutoa,

Naku kotou e paruru

Tae atu te openga.

(RIPITI)

Taku akaperepere,

Auraka e mataku.

Akono au ia koe

Mei te koringo mata.



3. Auraka koe e mataku,

Ko au toou paruru.

Noatu ka mate koe,

Takore au te mate.

Auraka ra e mataku

Tei ta mai te kopapa.

Kia tiratiratu rai;

Naku koe e tauturu!

(RIPITI)

Taku akaperepere,

Auraka e mataku.

Akono au ia koe

Mei te koringo mata.





(Akara katoa ia Deu. 32:10; Nehe. 4:14; Sala. 59:1; 83:2, 3.)














^ ***sn imene 2 Akameitaki Matou ia Koe, e Iehova***


Imene 2

Akameitaki Matou ia Koe, e Iehova


(1 Tesalonia 5:18)


1. Meitaki Iehova no to marama,

Taau i oronga mai no matou.

Meitaki no te tika kia pure

Kia koe no te au mea ravarai.

2. Meitaki Iehova no to Tamaiti,

Tei vi te ao tona akarongo.

Meitaki no te aratakianga,

Tauturu koe ta matou tia.

3. Meitaki no te tika kia tutu

I toou na ingoa tapu nui.

Meitaki ka ope te ao kino nei,

Mutu kore to Patireia.



(Akara katoa ia Sala. 50:14; 95:2; 147:7; Kolo. 3:15.)





^ ***w15 1/15 kapi 3 Akapaapaa ia Iehova, ka Akameitakiia Koe***

Akapeea te akamanako oonu no runga i te au akameitakianga i te tauturu anga ia tatou me aro atu i te au timataanga?

 1. Eaa ra tatou ka akapaapaa ai ia Iehova?

TE ORONGA maira a Iehova i ‘te au mea memeitaki e te au mea tika ravarai’ na tatou. (Iakobo 1:17) Koia to tatou Tiaki aroa e te akono meitaki maira aia ia tatou. (Salamo 23:1-3) Ae, ka tau rai tatou kia akapaapaa ia Iehova. Koia to tatou “akapuanga e te maroiroi,” i te tuatau tikai me rokoia tatou e te tumatetenga. (Salamo 46:1) Aite rai to tatou manako ki te tata taramo tei tuatua e: “E akapaapaa ia Iehova; e meitaki oki tona; e tu oki tona aroa e rimua.”​—Salamo 106:1.



^ ***w02 6/1 kapi 18 Te Kimi Mareka Anga i te Tuatua Tika a Iehova***

19. Eaa te au akameitakianga ka rauka ia tatou me ka kitea e tatou te mareka anga i to te Atua tu tuatua tika?

19 I teianei tuatau kino e te tau kore, ko te mareka anga i te tuatua tika o Iehova e tumu ia no te tinamou e te paruru anga. Ki te uianga: “Koai e Iehova, te ka tuitarere i toou ra puakapa? koai te ka noo i to maunga tapu ra?” Kua pau atura Davida: “Ko te tangata aerenga tiratiratu, ko tei akono i te tuatua-tika ra.” (Salamo 15:​1, 2) Na te aruaruanga i to te Atua ra tu tuatua tika e te mareka anga i te reira, ka rauka ia tatou kia tamou marie i te pirianga meitaki ma ia katoa e kia rekareka ua atu i tana akaperepere e te akameitakianga. No reira, ka riro to tatou ei oraanga mataora, ngateitei, e te manako au. “Ko tei aruaru i te tuatua-tika e te aroa, e rauka iaia te ora, te tuatua-tika, e te ngateitei,” te na ko ra te Tuatua a te Atua. (Maseli 21:21) Pera katoa, na te tautaanga i te meitaki te ka rauka ia tatou kia rave i tei tau e tei tika i ta tatou au tautaanga katoatoa ka riro ei pirianga mataora no tatou e tetai tu meitaki no te oraanga​—i te akono tau e te pae vaerua. Kua tuatua te tata taramo: “E ao to te aronga i akono i te tuatua-tau; i tei rave i te tuatua-tika kare e tukumoe.”​—Salamo 106:3.



^ ***w15 1/15 kapi 3-4 Akapaapaa ia Iehova, ka Akameitakiia Koe***

2, 3. (a) Eaa te kino ka tupu no te tu mareka kore? (e) Eaa te nga uianga ka uriuriia i roto i teia atikara?

2 Eaa tatou ka tau ei kia akapaapaa ia Iehova? Mei tei totouia no te au rā openga, ka mareka kore te tangata. (2 Timoteo 3:2) Kare te maataanga o te tangata e mareka ana i te au mea meitaki ta Iehova i rave no ratou. Te noo nei tatou i tetai ao tei akakeu i te mirioni ua atu tangata kia oko maata i te apinga noatu kare te reira e anoanoia. Tei tupu, kare te manganui e mareka ana i te au apinga tei rauka ia ratou. Mei to Iseraela i taito, penei ka mareka kore rai tatou i ta tatou au akameitakianga e to tatou pirianga akaperepere kia Iehova.​—Salamo 106:7, 11-13.

3 Akamanako poto ana i te ka tupu me na roto tatou i te au timataanga pakari. Penei ka pakari roa to tatou au manamanata e ka ngaropoina ia tatou te au akameitakianga. (Salamo 116:3) Akapeea tatou me akono tamou i te tu mareka ua? Akapeea tatou me tamou i te manako papu noatu te au timataanga ngata tikai? Ka akara tatou i te pauanga.



^ ***w01 6/15 kapi 13 Auraka e Riro ei Aronga Akarongo Akangaropoina Ua***

 1. Eaa te au temeio tei akameitakiia te au tangata o Iseraela ra kia kite?

“KARE e ngaropoinaia” ko tetai tuatua meitaki ia no te akataka i te au temeio tei raveia e Iehova i Aiphiti i taito ra. Kare e ekoko anga ko taua au Mate e Tai Ngauru taki tai ra e au mea mataku maata katoa. Aruia mai aua mate ra e te akaora anga umere no te au tangata o Iseraela ra na roto i te au vai tei akataka keia o te Tai Muramura ra. (Deuteronomi 34:​10-12) Me ko koe tetai tei akara mata i taua au tupuanga ra, e mea manakonakoia e kare rava e ngaropoina ia koe Tei Rave i aua mea ra. Inara, kua imene te tata taramo: “Kua ngaropoina ia ratou [i to Iseraela] te Atua i akaora ia ratou ra; ko tei rave i te au mea nunui i Aiphiti; Te au angaanga taka ke i te enua o Hama ra; te au mea matakutaku i te Tai Muramura ra.”​—Salamo 106:​21, 22.

 2. Eaa te akaari maira e kare i roa to Iseraela arikianga i te au angaanga mana a te Atua?

2 I muri ake i te aerenga na roto i te Tai Muramura ra, kua “mataku iora te au tangata [o Iseraela] ia Iehova, e kua akarongo ia Iehova.” (Exodo 14:31) Kua kapiti atura te au tangata o Iseraela kia Mose i tetai imene anga autu kia Iehova, e ko Miriama e te vaine tini kua aru atura ma te akatangi anga tope e te uraanga oki. (Exodo 15:​1, 20) Ae, kua akatukiia te au ngakau o te au tangata o te Atua ra i ta Iehova au angaanga mana. Inara kua poto ua to ratou ariki anga no Tei rave ra i taua au angaanga ra. Kare i roa i muri iora e manganui o ratou kua akono mei te mea rai e kua rokoia ratou e tetai maki ngaroanga maata te manako. Kua riro ratou ei aronga urutoe e kia akaapa atu ia Iehova. Kua rave tetai papaki i te akamori itoro e te ainga tau kore oki.​—Numero 14:27; 25:​1-9.

Na Teaa e Akariro ia Tatou kia Akangaropoina?

 3. No to tatou tu apa ua, eaa ta tatou ka ngaropoina ua?

3 Te ngere anga o to Iseraela i te arikianga kua akakononinoni tikai i te manako. Inara, ka rauka katoa taua tu ra kia tupu kia tatou. E tika, kare tatou i kite ana i taua au temeio tu-Atua ra. Inara, i to tatou pirianga ma te Atua, e mea papu e kua tupu etai atianga kare e ngaropoinaia. Penei ka maara tatou i to tatou ariki anga i te tuatua mou mei te Pipiria maira. Etai atu tuatau rekareka penei ka kapiti i ta tatou pure no te akatapu anga kia Iehova e to tatou papetito angaia i te vai ei au Kerititiano mou. E manganui o tatou kua kite i to Iehova rima tauturu i etai atu turanga i to tatou oraanga. (Salamo 118:15) I runga ravao, na roto i te mate atinga o ta te Atua uaorai Tamaiti, ko Iesu Karaiti, kua rauka ia tatou te manakonako anga no te ora. (Ioane 3:16) Noatu rai, no to tatou tu apa ua nei, me aro atu ma te au anoano tarevake e te au apiapi o te oraanga, penei ake ka ngoie ua ia tatou te ngaropoina i te au mea memeitaki ta Iehova i rave ana no tatou.



^ ***w11 10/15 kapi 5-6 Kia Rekareka Kapiti Tatou!***

Inara, tuke te turanga e te tu o te au taeake Kerititiano. Kua tata te apotetoro ko Paulo e: “Auraka e tukutuku i te rekareka.” (1 Tesa. 5:16) E maata te au tumu kia mataora e kia rekareka kapiti tatou. Te akamori ra tatou i te Atua Teitei Rava, ko Iehova; kua marama tatou i te karere tuatua mou o te Pipiria; tei ia tatou te manakonakoanga no te ora e te oraanga mutu kore; e ka rauka katoa ia tatou i te tauturu i tetai ke kia rauka mai taua au akameitakianga ra.​—Sala. 106:4, 5; Iere. 15:16; Roma 12:12.



^ ***w03 12/1 kapi 15-16 “Kia mareka Oki Kotou”***

Te Au Tumu no te Mareka Anga

 3. No teaa ra ka mareka atu ei oki tatou ia Iehova?

3 Te kaiou ra tatou i to tatou mareka anga, kia Iehova te Atua, ko Tei Anga ia tatou e Tei Oronga i te Ora, ia tatou e manako tikai ra i etai o te au mea memeitaki maata tana i tuku mai ki runga ia tatou. (Iakobo 1:17) I te au ra ravarai, ka akameitaki tatou ia Iehova no te mea te ora nei tatou. (Salamo 36:9) Takapini ia tatou, te kite nei tatou i te akapapu anga maata no ta Iehova angaanga, mei te ra, te marama, e te au etu. To tatou paraneta e are vairanga maata no te au minera ora, te reva meitaki tei kairo tau ia no te au kati puapinga, e te au aerenga ngata natura te akakite katoatoa maira i te kaiou ta tatou e kaiou ra ki to tatou Metua aroa i te rangi. “E manganui, e taku Atua, e Iehova, te au angaanga taka ke i raveia e koe ra, e toou ra manako ia matou nei: kare e tika kia tatau ua atu ki mua ia koe na; e akakite au, e tuatua oki au i te reira; kare ra e tika kia tatau atu i te maata.”​—Salamo 40:5.

 4. Eaa ra ka akameitaki ei tatou ia Iehova no te taokotaianga mataora ta tatou e rekareka ra i roto i to tatou au putuputuanga ra?

4 Noatu e kare e noo ra i roto i tetai parataito tika tikai, te rekareka nei te au tavini o Iehova i teia tuatau i te noo i roto i tetai parataito pae vaerua. I roto i to tatou au Are Uipaanga Patireia e ta tatou au uruoaanga e te au akaputuputuanga, te kite nei tatou i te ua o te vaerua o te Atua i te angaanga anga i roto i to tatou au taeake irinaki. E tikai, me tutu aere atu ki te au tangata taki tai ua me kore kare a ratou akonoanga, e taiku ana etai au Kite ki ta Paulo i akataka mai i roto i tana reta ki to Galatia. Te akakite ra ratou na mua ki te “au angaanga a te kopapa” e ka ui atu ki te aronga te akarongo maira kia ratou e eaa ta ratou e kite ra. (Galatia 5:19-23) Ka akatika viviki mai te maata anga e te akataka maira teia i te taiate o te tangata i teia tuatau. Me akaariia atu te akatakaanga no te ua o te vaerua o te Atua e te patiia anga ki te Are Uipaanga o te reira ngai kia kite ratou uaorai i te akapapu anga no teia nei, e manganui te ka akakite viviki mai e: “Tei rotopu tikai te Atua ia kotou.” (1 Korinetia 14:25) E kare e kotinga uaia teia ki te Are Uipaanga Patireia o te reira ngai. I te au ngai ka aere koe, me aravei koe i tetai ua atu o te ono mirioni o te Au Kite o Iehova, ka kite koe i taua vaerua mataora e te rekareka. E tika tikai, ko teia taokotaianga akamaroiroi anga e tumu anga no te oronga anga i te akameitaki anga kia Iehova, tei oronga mai i tona vaerua kia rauka oki te reira.​—Zephania 3:9; Ephesia 3:20, 21.

5, 6. Akapeea tatou i te akaari anga i te mareka anga no te mea memeitaki maata roa atu a te Atua ra, te oko ra?

5 Te mea memeitaki maata roa atu, te apinga tiama maata atu ta Iehova i oronga mai, koia oki ko tana Tamaiti, ko Iesu, nona oki i orongaia mai ei te atinga oko. “I pera te Atua i te aroa anga mai ia tatou nei,” i tata mai ei te apotetoro ko Ioane, “kia aroa katoa tatou ia tatou uaorai e tikaʼi.” (1 Ioane 4:11) Ae, ka akaari tatou e te mareka ra tatou uaorai no te oko kare i te akakite anake ua i te aroa e te mareka anga kia Iehova mari ra na te akono katoa anga i to tatou au oraanga na roto i tetai mataara te akakite ra i te aroa no tetai ke.​—Mataio 22:37-39.

6 Ka rauka ia tatou kia maata atu i te kite no te akaari anga i te mareka anga na te akamanako anga i te mataara i te akono anga a Iehova i to Iseraela i taito ra. Na roto i te Ture, tana i oronga atu ki te iti tangata na roto ia Mose, kua apii atura a Iehova i te au tangata i te au apiianga e manganui. Na roto i “te tu o te kite, e te tuatua-mou i roto i te ture ra,” ka maata ta tatou ka kite i te tauturu anga ia tatou kia aru i te ako anga a Paulo e: “Kia mareka oki kotou.”​—Roma 2:20; Kolosa 3:15.



^ ***w00 12/15 kapi 24 Kia Mou Apa Kore Ma te Ki i te Kite***

20. Me e tokoiti ua te aronga tei tapae ke mai mei te aerenga Kerititiano, eaa i kore ei e tau kia riro ei tumu no te maromaroa?

20 Auraka e akaaere keia te manako me kare e akamaromaroaia no te mea e kare ko te katoatoa ka mou i te tu apa kore ra e ma te ki i te kite. Penei ka topa etai, ka akaariu keia, me kare ka unui ua ki muri. Kua tupu te reira i roto i te aronga piri vaitata ua kia Iesu, ki tana au apotetoro. Inara i to Iuda riro anga ei pikikaa, kua taroaroa ainei etai atu apotetoro ra me kare kua akamutu? Kare, tikai! Kua akakite a Petero ia Salamo 109:8 kia akaari e ka riro na tetai atu e mono i to Iuda ngai. Kua ikiia tetai ei mono, e kua rave ua atu to te Atua aronga tiratiratu ra i ta ratou angaanga tutu aereanga. (Angaanga 1:​15-26) Kua tamanako tikai ratou kia mou apa kore ua ma te ki i te kite.



^ ***w06 9/1 kapi 14 Au Manako Maata mei te Puka Rima o Salamo***

109:​30, 31; 110:5. Kua matauia e te rima katau o tetai vaeau te mou ra i te koke, kare te reira e araiia e te paruru, tei mouriaia ana i te tua kaui. Ei akatutuanga, tei “te rima katau” a Iehova i tona au tavini, i te tamakianga no ratou. No reira te oronga ra aia i te paruru e te tauturu​—⁠tetai tumu meitaki kia “akameitaki maata roa [tatou iaia]”!



^ ***ll kapi 6 Koai te Atua Mou?***


TUANGA 2

Koai te Atua Mou?



Okotai ua rai Atua mou, ko Iehova tona ingoa. (Salamo 83:18) E Vaerua aia; kare tatou e kite iaia. Te aroa maira aia ia tatou e te inangaro ra kia inangaro tatou iaia. Inangaro katoa aia kia aroa atu tatou i te tangata. (Mataio 22:35-40) Koia Tei Teitei Rava, Tei Anga i te au mea ravarai.

E angera ririnui maata ta te Atua i anga mua mai tei kitea i muri mai e ko Iesu Karaiti. Kua anga katoa a Iehova i tetai au angera.

Kua anga a Iehova i te au mea ravarai i te rangi . . . e i te enua nei. Apokalupo 4:11





^ ***ll kapi 6-7 Koai te Atua Mou?***


Kua anga te Atua ko Iehova i te au etu pera katoa te enua e te au mea ravarai i reira.​—Genese 1:1.

Kua anga aia ia Adamu, te tangata mua, mei te one pueu.​—Genese 2:7.



	Eaa ra tatou ka akangateitei ei ia Iehova?​—Isaia 42:5.



	Eaa tetai au tu o te Atua?​—Exodo 34:6.











^ ***bh kapi 178-179 Te Papetito Anga e Toou Pirianga ki te Atua***


RAVEANGA I TETAI AKATAPUANGA NAAU UAORAI

14. Eaa te takainga puapinga kia rave koe i mua ake ka papetitoia ai?

14 Te vai ra tetai akaou takainga puapinga kia raveia i mua ake ka papetitoia ai. Kia akatapu koe ia koe uaorai ki te Atua ko Iehova.

15, 16. Eaa te aiteanga o te akatapuanga ia koe uaorai ki te Atua, e eaa te akakeu ra i tetai tangata kia rave i teia?

15 Me akatapu koe ia koe uaorai ki te Atua ko Iehova na roto i te pure akatenga, te taputou ra koe i te oronga kiaia taau akamori anga anake ra e tuatau ua atu. (Deuteronomi 6:15) No teaa ra, tetai tangata ka inangaro ei i te rave i te reira? Penei kua akamata tetai tangata i te akainangaro i tetai vaine. Ko te maata atu o tana apii anga iaia e te kite i tona au tu memeitaki, ko te maata atu o tana kite anga iaia uaorai i te piri vaitata anga atu kiaia. Kare e roa, e mea natura ua i te pati kia akaipoipo iaia. E tika, ko te aiteanga o te akaipoipoanga e ka raveia te au apainga maata atu. Inara na te aroa e akakeu iaia kia rave i te reira takainga puapinga.

16 Me kite mai koe e te inangaro ra ia Iehova, ka akakeuia koe kia tavini iaia ma te kore e tapupu i tetai ua atu mea me kore te akanooanga i tetai ua atu au kotinga ki runga i te akamorianga iaia. Ko tetai ua atu tei inangaro i te aru i te Tamaiti a te Atua, ko Iesu Karaiti, ka anoanoia kia “akaruke aia iaia uaorai.” (Mareko 8:34) Ka akaruke tatou ia tatou uaorai na te akapapu anga e kare to tatou au anoano e te au akakoro anga e tu atu i te ngai o to tatou akarongo pu tikai ki te Atua. No reira, i mua ake ka papetitoia ai koe, kia vai te raveanga i te anoano o te Atua ko Iehova ei akakoroanga puapinga tikai i te oraanga.​—1 Petero 4:2.





^ ***sn imene 40 Kimi na Mua i te Patireia***


Imene 40

Kimi na Mua i te Patireia


(Mataio 6:33)


1. Mea akaperepere,

Mareka na Iehova,

Patireia o Karaiti,

Akatupu te tika.

(RIPITI)

Na mua te Patireia

E te tuatua tika.

Akapaapaa iaia,

Ma te tiratiratu.



2. Auraka e apiapi

Ta tatou no apopo.

Me na mua te Patireia,

Oronga mai Iehova.

(RIPITI)

Na mua te Patireia

E te tuatua tika.

Akapaapaa iaia,

Ma te tiratiratu.



3. Tutu i te Patireia;

Tauturu te tangata

Irinaki ia Iehova,

Tana Tutaraanga.

(RIPITI)

Na mua te Patireia

E te tuatua tika.

Akapaapaa iaia,

Ma te tiratiratu.





(Akara katoa ia Sala. 27:14; Mata. 6:34; 10:11, 13; 1 Pete. 1:21.)





^ ***yc kapi 18-19 E au oa Meitaki to Iosia***


APII 8

E au oa Meitaki to Iosia



Toou manako e e ngata rai te rave i te mea tika?— Te maataanga i te tangata karanga ratou e ae. Akakite maira te Pipiria e e ngata tikai no tetai tamaiti ko Iosia tona ingoa i te rave i te mea tika. Inara e au oa meitaki tikai tona i te tauturu iaia. Ka apii taua kia maata atu ta taua ka kite no runga i te au oa o Iosia.

Ko Amona te papa o Iosia, e ariki aia no Iuda. E tangata kino a Amona, e akamori ana aia i te au atua itoro. Te mate anga te papa o Iosia, riro mai a Iosia ei ariki no Iuda. Inara e varu ua rai ona mataiti! Toou manako e e kino rai aia mei tona papa?— Kare, kare aia e kino ana!

Mei tona meangitianga, kua inangaro a Iosia i te akarongo kia Iehova. No reira kua iki aia kia akaoa atu ki te au tangata tei inangaro ia Iehova. E kua tauturu ratou ia Iosia kia rave i te mea tika. Koai ma ra tetai au oa o Iosia?

Tetai o tona au oa ko Zephania. E peroveta a Zephania. E kua akamatakite aia i te tangata o Iuda e, ka tupu te au mea kino kia ratou me akamori ratou i te au atua itoro. Kua akarongo a Iosia kia Zephania e kua akamori aia ia Iehova, kare i akamori i te au atua itoro.

Tetai oa ke mai o Iosia ko Ieremia. Vaitata rai e aiteite ua to raua mataiti. Kare i mamao roa to raua ngai i noo ei mei tetai e tetai, i to raua tupu mai anga. E nga oa piri tikai raua. Te mate anga a Iosia, tata a Ieremia i tetai imene akaperepere no runga i tona mii maata ia Iosia. Akamaroiroi a Ieremia e Iosia ia raua uaorai kia rave i te mea tika e kia akarongo kia Iehova.

Akamaroiroi a Iosia e Ieremia ia raua uaorai kia rave i te mea tika



Eaa taau apiianga ka mou mai mei te akaraanga o Iosia?— Noatu e manga tamaiti ua a Iosia, kua inangaro rai aia i te rave i te mea tika. Kua kite aia e e mea tau kia akaoa atu aia ki te au tangata tei inangaro ia Iehova. No reira e akapapu meitaki e kia iki koe i te au oa tei inangaro ia Iehova, e te ka tauturu ia koe kia rave i te mea tika!



TATAU I ROTO I TAAU PIPIRIA


	2 Paraleipomeno 33:21-25; 34:1, 2; 35:25









AU UIANGA:


	  Koai te papa o Iosia? Kua rave ainei aia i te mea tika?



	  Eaa ta Iosia i inangaro i te rave noatu e manga tamaiti meangiti ua aia?



	  Koai te ingoa o tetai nga oa o Iosia?



	  Eaa taau apiianga ka mou mai mei te akaraanga o Iosia?











^ ***snnw imene 149 Akameitakianga no te Oko***


Imene 149

Akameitakianga no te Oko


Kopi:

	  Au Tuatua Ua





(Luka 22:20)


	             E Iehova tei mua,

matou ia koe,

To aroa maata

kua kite matou.

Oronga koe to Tamaiti

no matou nei.

Tei maata roatu

i te au atinga.

(RIPITI)

Oronga i tona ora.

Toto akaperepere.

Akameitaki matou

ia koe mutu kore.





	             Oronga ua Iesu

tana atinga.

Tona oraanga,

no te aroa ua.

I mate aia ei ora

no tatou nei.

Kia kore te mate,

ora te tangata.

(RIPITI)

Oronga i tona ora.

Toto akaperepere.

Akameitaki matou

ia koe mutu kore.









(Akara katoa ia Ebe. 9:13, 14; 1 Pete. 1:18, 19.)
















^ ***sn imene 29 Aaere ma te Tiratiratu***


Imene 29

Aaere ma te Tiratiratu


(Salamo 26)


1. E te Atu, akava mai iaku,

Akara mai toku nei tiratiratu.

Makitoro marie mai iaku;

Tama toku ngakau, toku nei manako.

(RIPITI)

Ko au nei ra, Ka tamou marie

te tiratiratu, Tuatau uatu.



2. Kare au e noo ki roto i

Te aronga kino, e te pikikaa.

Auraka e apai i toku nei

Oraanga ki o te aronga kino.

(RIPITI)

Ko au nei ra, Ka tamou marie

te tiratiratu, Tuatau uatu.



3. Inangaro au i toou are,

Akono i taau akamorianga.

Takako au to atarau kaka,

Te akameitaki atu ia koe.

(RIPITI)

Ko au nei ra, Ka tamou marie

te tiratiratu, Tuatau uatu.





(Akara katoa ia Sala. 25:2.)





^ ***w09 7/15 kapi 29 Ariki ma te Akameitaki Oronga ma te Ngakau Katoa***

“Eaa ra Taku e Apai Atu na Iehova?”

Te akamanako ra te tata taramo e: “Eaa ra taku e apai atu na Iehova, i te au takinga-meitaki katoa nona iaku nei?” (Sala. 116:12) Eaa ra te puapinga tei rauka iaia? Kua akono tikai a Iehova iaia i te tuatau “tumatetenga e te mamae.” Pera katoa, “kua akaora [a Iehova i tona] vaerua i te mate.” I teianei kua inangaro aia i te “apai atu” koia oki, i te tutaki atu ia Iehova. Eaa ra ta te tata taramo ka rave? Kua karanga aia e: “Ka akatupu au i taku i tia ia Iehova.” (Sala. 116:​3, 4, 8, 10-14) Kua tauta aia i te akono i te au taputou katoatoa tana i papau kia Iehova e i te akatupu pouroa i tana apainga i tia kiaia.

Ka rauka rai ia koe i te rave i te reira. Akapeea ra? Na te aru anga i tetai oraanga te rotai ra ki te au ture e te au kaveinga a te Atua, i te au taime ravarai. No reira, e akapapu e ko taau akamorianga ia Iehova ko te mea puapinga rava atu ia i roto i toou oraanga, e kia riro te vaerua o te Atua ei arataki ia koe i roto i te au apinga ravarai taau ka rave. (Kohe. 12:13; Gala. 5:​16-18) Ko te tikaanga tikai, kare rava e rauka ia koe i te apai atu, koia oki i te tutaki ia Iehova no te au mea ravarai tana i rave noou. Noatu ra, ‘ka rekareka te ngakau o Iehova’ i te kite e te oronga ra koe ia koe uaorai ma te ngakau katoa i roto i tana angaanga. (Mase. 27:11) Mei teaa atura te tikaanga ngateitei kia akarekareka ia Iehova i roto i teia mataara!



^ ***w98 12/1 Tu ua Anga i te Tapa o te Angaanga Maata Atu***

Ako Anga ka Takake Atu ei mei te Aronga Ikuiku

Kua aru mai te au tuatua na te au mema e toru o te apii Gileada. Kua tuatua a Karl Adams na mua, no runga i te tumu tuatua “Eaa Taau ka Apai Atu na Iehova?” Kua akatumuia tana tuatua ki runga ia Salamo 116, penei kua imene a Iesu i te reira i te po i mua ake i tona matenga. (Mataio 26:30) Eaa te aere ra na roto i to Iesu manako iaia e imene ra i taua au tuatua: “Eaa ra taku e apai atu na Iehova, i te au takinga-meitaki katoa nona iaku nei”? (Salamo 116:12) Penei kua akamanako aia no runga i te kopapa apa kore ta Iehova i akapapa nona ra. (Ebera 10:⁠5) I tera mai ra, ka oronga aia i taua kopapa ei atinga, i te akapapuanga i te oonu o tona aroa. Kua tongi ana te aronga apiipii o te pupu 105 i to Iehova meitaki i te au marama e rima i pati. I teianei ka akaari ratou i to ratou aroa no te Atua na te angaanga pakari anga i roto i ta ratou tuku anga angaanga mitinari.



^ ***w10 4/15 kapi 27 Te Aru Pu Tikai ra Ainei Koe i te Karaiti?***

Eaa te ka Tauturu ia Koe kia Aru ua rai i te Karaiti?

▪ E tatau i te Tuatua a te Atua i te au ra ravarai, e e akamanako oonu i taau e tatau ra.​—Sala. 1:1-3; 1 Timo. 4:15.

▪ E pure putuputu no te turuturuanga e te aratakianga a te vaerua o te Atua.​—Zeka. 4:6; Luka 11:9, 13.

▪ E taokotai atu ki te aronga tei akaari mai i te maroiroi ngakau tae no te angaanga orometua.​—Mase. 13:20; Ebe. 10:24, 25.

▪ Te marama anga i te tuatau rapurapu e noo nei tatou.​—Ephe. 5:15, 16.

▪ Kia matakite i te au tupuanga kino no te maani kotoe anga.​—Luka 9:59-62.

▪ E akamanako putuputu i taau tia akatapuanga e te au akameitakianga maata tei tupu mai no te tavini anga ia Iehova e te aru ngakau katoaanga i te Karaiti.​—Sala. 116:12-14; 133:3; Mase. 10:22.



^ ***w14 10/15 kapi 11 Irinaki Papu i Roto i te Patireia***


E KOREROMOTU NO TETAI TAUNGA

15-17. Kia tau ki te koreromotu no tetai taunga mei ia Melekizedeka te tu, eaa atu ta te uanga ka rave, e no teaa ra?

15 Te akapapu maira te koreromotu a Aberahama e te koreromotu a Davida e ka tutara te uanga a te vaine ei ariki. Inara e maata atu ta te uanga ka anoanoia kia rave e rauka ai i te tangata te puapinga maata. Ae, ka anoanoia te uanga kia riro mai ei taunga. Ko te taunga anake te ka rauka i te oronga i te atinga ei akamatara i te tangata mei te ara, e kia riro mai ei tuanga no te au tavini tiratiratu o Iehova i te rangi e te enua. Ei akapapu e ka riro mai te uanga ei taunga, kua akanoo a Iehova i tetai koreromotu ke mai, koia oki ko te koreromotu no tetai taunga mei ia Melekizedeka te tu.

16 Kua akaari mai te Atua na roto i te Ariki ko Davida e ka papau Aia i tetai koreromotu i rotopu iaia e Iesu. E rua tuanga i roto i teia akanoonooanga: te mea mua, ‘ka noo a Iesu ki te rima katau o te Atua’ e ka orongaia te mana kiaia kia takore i tona au enemi pouroa; e te rua, ka riro a Iesu ei “taunga e tuatau ua atu, mei ia Melekizedeka te tu.” (E tatau ia Salamo 110:1, 2, 4.) Eaa te tumu ka riro ei a Iesu ei taunga “mei ia Melekizedeka te tu”? I mua ake ka noo ei te uanga a Aberahama i te Enua Taputouia, ko Melekizedeka te ariki no te oire ko Salema e “e taunga [aia] na te Atua teitei.” (Ebe. 7:1-3) Kua akataoonga a Iehova ia Melekizedeka ei ariki e ei taunga, e koia anake ua te tangata i mua ake ia Iesu tei rauka taua nga taoonga ra. Tetai katoa, no te mea kare i rekotiia tetai ua atu tangata i mua ake e i muri ake ia Melekizedeka tei rauka teia nga taoonga, tera te aiteanga e “taunga [aia] e tuatau ua atu.”

17 I roto i teia koreromotu, na te Atua tikai i akataoonga ia Iesu ei taunga. “E taunga [a Iesu] e tuatau ua atu mei ia Melekizedeka te tu.” (Ebe. 5:4-6) Te akaari pu ua maira teia koreromotu e ka akatupu a Iehova i tona akakoroanga no te tangata e te enua na roto i tona Patireia i raro i te tutaraanga a te Mesia.





^ ***w06 9/1 kapi 13-14 Au Manako Maata mei te Puka Rima o Salamo***

110:4​—⁠Ki teaa ta Iehova i ‘taputou, kare e tataraara’? Teia papau ko te koreromotuia ta Iehova i akanoo kia Iesu Karaiti kia tavini aia ei Ariki e ei Taunga Maata.​—⁠Luka 22:⁠29.



^ ***w12 5/15 kapi 22 Au Uianga a te Aronga Tatau***

Me orongaia tetai akoanga akamaaraanga no runga i tetai Kerititiano, kare e tau kia taangaangaia a Salamo 116:15 ki te tangata i mate, noatu kua mate aia ei tavini tiratiratu no Iehova. No teaa ra? No te mea, e aiteanga maata atu te tuatua a te tata taramo. Te aiteanga o te reira kare te Atua e akatika i te katoaanga o te pupu o tona aronga tiratiratu kia mate, no te mea te manako maira aia ia ratou ei aronga akaperepereia.​—Akara ia Salamo 72:14; 116:8.



^ ***ll kapi 16 Koai oki a Iesu?***


TUANGA 7

Koai oki a Iesu?



Kua tono mai a Iehova ia Iesu ki te enua nei. 1 Ioane 4:9

Me inangaro tatou i te akamareka ia Iehova, e akarongo tatou ki tana Tamaiti. Mua roa ake ka angaia ai a Adamu, kua anga mai a Iehova i tetai angera ririnui tikai i te rangi.

Muri mai, kua tuku mai a Iehova iaia kia anauia i Betelehema na roto i te paretenia ko Maria. Kua tapaia te ingoa o te tamaiti ko Iesu.​—Ioane 6:38.

Iaia i te enua nei, kua akaari apa kore mai a Iesu i to te Atua au tu. E tangata takinga meitaki aia, aroa, e te oaoa. Ma te mataku kore, kua apii atu aia i etai ke i te tuatua mou no runga ia Iehova.





^ ***ll kapi 16-17 Koai oki a Iesu?***


Kua rave a Iesu i te mea meitaki inara kua makitakitaia. 1 Petero 2:21-24

Kua akaora katoa a Iesu i tei maki e kua akatuakaou mai i tei mate.

Kua riri te au arataki akonoanga ia Iesu no tei akakite i ta ratou au apiianga pikikaa e to ratou au tu kino.

Kua maro te au arataki akonoanga i te au tutara o Roma kia papa e kia tamate ia Iesu.



	Eaa ra i puapinga ai kia kite no runga ia Iesu?​—Ioane 17:3.



	Eaa ta Iesu i rave i te rangi i mua ake ka aere mai ei aia ki te enua nei?​—Kolosa 1:15-17.











^ ***bh kapi 179-181 Te Papetito Anga e Toou Pirianga ki te Atua***


AUTUANGA I TE MATAKU O TE TOPA ANGA

17. No teaa ra etai pae i tapupu ei mei te raveanga i tetai akatapuanga ki te Atua?

17 Te tapupu ra etai pae mei te raveanga i tetai akatapuanga kia Iehova no te mea te mataku ra ratou i te raveanga i taua takainga pakari ra. Penei te mataku ra ratou i te apa anga i te Atua ei Kerititiano akatapuia. Te mataku anga e ka topa ratou ma te akamareka kore atu ia Iehova, te manako ra ratou e meitaki atu kia kore e rave i tetai akatapuanga kiaia.

18. Eaa te ka akakeu ia koe kia rave i tetai akatapuanga kia Iehova?

18 Ia koe e apii ra i te inangaro ia Iehova, ka akakeuia koe kia rave i tetai akatapuanga kiaia e te rave i taau ka rauka tikai i te rave atu. (Koheleta 5:4) I muri ake i te raveanga i tetai akatapuanga, papu e ka inangaro koe i te ‘aaere i te Atu i te au mea katoa e mareka mai ei ra.’ (Kolosa 1:10) No toou inangaro i te Atua, kare koe e manako e e ngata roa i te rave i tona anoano. Kare e ekoko anga ka akatika koe ki ta te apotetoro ko Ioane, tei tata e: “Teia oki te inangaro i te Atua, ko te akono i tana au akauenga; kare oki tana au akauenga i te mea teiaa.”​—1 Ioane 5:3.

19. No teaa ra kare koe e anoanoia kia mataku i te raveanga i tetai akatapuanga ki te Atua?

19 Kare koe e anoanoia kia apa kore no te rave i tetai akatapuanga ki te Atua. Kua kite a Iehova i toou au kotinga e kare rava aia e tapapa maata mai i te ka rauka ia koe i te rave. (Salamo 103:14) Te inangaro ra aia kia autu koe e ka turu e te tauturu mai ia koe. (Isaia 41:10) Ka papu ia koe e me irinaki koe ia Iehova ma toou ngakau katoa nana “e akakite kia koe i toou ra au arataa.”​—Maseli 3:​5, 6.





^ ***sn imene 21 Mataora to Tei Aroa!***


Imene 21

Mataora to Tei Aroa!


(Mataio 5:7)


1. Mataora to tei aroa!

Manea ki te Atua.

Akakite ki tei tika

To te Atua aroa.

Na roto ia Karaiti,

Te oko ia tatou nei.

Aroa aia tei maru

No to tatou paruparu.

2. Mataora to tei aroa;

Akakoreia te ara.

Puapingaia ratou,

Karaiti mua Iehova.

Aroa oronga ratou,

Karanga ki te tangata

Kia rekareka ratou

Teia mai te Patireia.

3. Me akavaia tei maru,

Kiteaia to Iehova

Aroa mou tika tikai,

Mei iaia rai tei aroa.

Tauta tatou te aroa

Akatupu i taua tu.

Iehova, Iesu te āra;

Aroa ua rai tatou.



(Akara katoa ia Luka 6:36; Roma 12:8; Iako. 2:13.)





^ ***yc kapi 20-21 Kare a Ieremia i Akamutu Ana i te Tuatua no Runga ia Iehova***


APII 9

Kare a Ieremia i Akamutu Ana i te Tuatua no Runga ia Iehova



Tetai taime e aviri ana te tangata ia tatou, me kare, e riri ana ratou ia tatou me tuatua atu no runga ia Iehova. Penei no teia tu, ka inangaro tatou i te akamutu i te tuatua no runga ia Iehova. E manako akapera ana rai koe?— Te akakite maira te Pipiria kia tatou no runga i tetai tamaiti mapu tei inangaro ia Iehova. Inara mei akamutu rai aia i te tuatua no runga Iaia. Ko Ieremia tona ingoa. Ka apii taua no runga iaia.

Te mapu ra rai a Ieremia, akakite a Iehova kia aere aia e akamatakite i te tangata kia akamutu i te rave i te au mea kino. Kare teia i te angaanga mama kia Ieremia, no te mea e mataku tikai tona. Akakite aia kia Iehova e: ‘Kare au e kite eaa taku ka tuatua. E tamaiti ua au.’ Inara, karanga atu a Iehova e: ‘Auraka koe e mataku. Naku koe e tauturu.’

I na kua akamata a Ieremia i te akamatakite i te tangata e ka akautungaia ratou me kare ratou e taui i to ratou tu. Eaa ra toou manako, kua rave ainei te tangata i ta Ieremia i akakite?— Kare. Kua aviri ratou iaia, e kua riri tikai ratou iaia. Tetai papaki tangata kua inangaro ratou i te ta ia Ieremia kia mate! I te akara anga, eaa to Ieremia manako?— Mataku tikai aia e kua tuatua aia e: ‘Kare roa au e tuatua akaou no runga ia Iehova.’ Inara kua akamutu ainei aia?— Kare, inangaro maata tikai tona ia Iehova. Kare e rauka iaia kia akamutu i te tuatua no runga ia Iehova. E no te mea kare roa a Ieremia i akamutu ana, kua akaora a Iehova iaia.

Ei akaraanga, e tai taime kua tuku tetai au tangata kino ia Ieremia ki roto i tetai vaarua oonu, kua ki i te vari. Kare ana kai e kare ona vai. Inangaro taua au tangata ra i te vaoo ua ia Ieremia i reira kia mate. Inara kua tauturu mai a Iehova iaia e kua ora aia!

Eaa taau i mou mai mei te akaraanga o Ieremia?— Noatu e mataku ana aia i tetai au taime, kare roa aia i akamutu ana i te tuatua no runga ia Iehova. Me tuatua koe no runga ia Iehova, penei ka aviri te tangata ia koe, me kare ka riri mai ratou ia koe. Penei ka akama koe e ka mataku katoa. Inara auraka rava e akamutu i te tuatua no runga ia Iehova. Ka tauturu aia ia koe, mei tana i tauturu ia Ieremia.



TATAU I ROTO I TAAU PIPIRIA


	Ieremia 1:4-8; 20:7-9; 26:8-19, 24; 38:6-13









AU UIANGA:


	  Eaa ta Iehova i akakite kia Ieremia?



	  No teaa ra a Ieremia i vaitata roa ai i te akamutu i te tuatua no runga ia Iehova?



	  Akapeea a Iehova i te tauturu anga ia Ieremia?



	  Eaa taau i mou mai mei te akaraanga o Ieremia?











^ ***snnw imene 144 E Ora Teia no Ratou***


Imene 144

E Ora Teia no Ratou


Kopi:

	  Au Tuatua Ua





(Ezekiela 3:17-19)


	             Taime teia no te

ariu ki te Atua.

Teia mai to Iehova

rā akavaanga.

(RIPITI)

E ora teia no ratou;

Ora no tatou katoa.

E ora me akarongo,

Akakite ki to

Te pa enua.





	             Karere ta tatou

ka akakite aere.

Akaongi to te ao

ki te Atua mou.

(RIPITI)

E ora teia no ratou;

Ora no tatou katoa.

E ora me akarongo,

Akakite ki to

Te pa enua.



(IRAVA TURU)

E mea puapinga,

E ariu mai te tangata.

Apii ia ratou

Te karere o te ora.

(RIPITI)

E ora teia no ratou;

Ora no tatou katoa.

E ora me akarongo,

Akakite ki to

Te pa enua.









(Akara katoa ia 2 Para. 36:15; Isa. 61:2; Eze. 33:6; 2 Tesa. 1:8.)

